
Sasuri Yohanis lula-néti ngaa
dhu j'aj'i
ropa éle rai-haha toke
Rai-haha Rupa Hiu

12 Lii maho'o néti ja'a, Yohanis, ana pua-
paleha neéti Yesus Kristus.

Ja'a suri etu d'ara sasuri ne'e, ngaa dhu j'aj'i
beli-caméd'a. Ja'a ke'a j'ara se'e se, sémi ne'e
ka: Ama Lamatua mesa Na ka dhu peka téke mi
Yesus Kristus. Heia Ama Lamatua pua Yesus ho
lole mi dhéu unu Na séra. Ele ééna ka, Yesus
pua ana pajuu Na ca dheéu neti sorga, mai bhoke
pad'elo j'ara se'e aa'i-aa'i mi ja'a, sena ka ja'a
suri mema. Te neébhu heka j'ara aa'i-aa'i se,
tatu j'aj'i. De nanene paie-iie Lii Holo-Nori Ama
Lamatua dhu Yesus peka ne.

3Dheu aa'i-aa'i dhu baca sasuri ne'e toke dhéu
bisa nanene, na, rengu oto titu kéna. Aa dheéu
dhu nanene isi na, aa tao madhutu sémi dhu na
moa, rengu oto kahei. Te lod'o mamai na detu
ae le.

Yohanis suri lii maho'o ho pa'adhu asa pidhu
juma'at etu propensi Asia

4Lii maho'o neti ja'a, hia mi pidhu juma'at étu
propensi Asia.

Ja'a manéngi séna ka Ama Lamatua pad'elo
d'ara hua iia Na hia miu, ho miu mamuri
padame dénge mera-milu. Te Ama Lamatua
abhu mema le, karei neti uru ka. Nengu dhu

deo ne'e, beli-camed'a, toke d'ai mia-mia. Ja'a
manengi kahéi sena ka Roh Na dhu Mola-Méci
pad'elo d'ara hua iia Na hia miu, ho miu mamuri
padame dénge mera-milu. Ja'a ladhe keédhi
Roh Mola-Meci ne, nuka sémi abhu pidhu roh
sa dhu patangara déenge kadera paredha Ama
Lamatua.™ % 5Ja'a manéngi kaheéi ho Yesus
Kristus pad'elo d'ara hua iia Na hia miu, sena ka
miu mamuri padame dénge mera-milu. Nengu
ne loe boe padhai lii paled'a j'ara-j'ara dhu Ama
Lamatua peka dénge Ne. Uru eéna Na madhe,
te ngaa Ama Lamatua pamamuri hari Ne, ka
Na j'aj'i dhéu uru téka, dhu mamuri hari neti
mamadhe. Pe Nengu ka dhu paredha dheu aae
aa'i-aa'i etu rai-haha ne.

Lula Yesus sue édhi, néti ééna ka Na pasuti raa
Na hia mi edhi. Neti mamadhe Na, Na bhoke
j'ara séna ka patabuli edhi neéti koasa sasala-
sasigo edhi.* 6 Ka Na ded'e nare édhi, j'aj'i ana
kabarai Na, sena ka edhi sab'a hia Ama Na, Ama
Lamatua. Yesus Kristus ne, kapai titu kéna, lula

koasa Na éle boe. Leke semi eéna!® o
7 De bhoke musi madha ho ladhe paie-iie!

Yesus dénge Ama Na, limuri ne étu sorga néi.

* 1:4 Sasuri lii Yunani etu ne'e, suri, peka na, “pidhu roh dhu
patangara dénge kadera paredha Ama Lamatua”. Madhutu dhéu
d'élu-méu Alkitab, nomer pidhu, sasoa na, nuka j'ara dhu meci
aa dhu tesa. Néti eééna ka, dhéu d'elu-meéu cahag'e peka na, pidhu
roh se'e, sasoa na, Roh Ama Lamatua dhu Mola-Meci. Dénge
j'ara ne'e, étu ayat épa toke lémi, Yohanis padhai lii mengi-nale
1) neti Ama Lamatua, 2) neti Roh Na, aa 3) néti Yesus Kristus.
¥ 1:4 Kalua néti Masir 3:14, Rai-haha Rupa Hiu 4:5 % 1:5
Yesaya 55:4, Lii Sod'a Koa-Kio 89:27 % 1:6 Kalua néti Masir
19:6, Rai-haha Rupa Hiu 5:10

Te ngaa nebhu heka Na puru mai d'ara ra'i-liru.
Dheu aa'i-aa'i etu rai-haha, eena na ladhe redhi
Ne, semi eena kahei déenge réngu dhu uru na
kéj'i Ne. Beli-camed'a dhéu aa'i-aa'i néeti mia-
mia étu rai-haha ne manyasa, aa tangi d'ara
ped'a, lula tadhe Ne. Se'e se, mema tare'a-re'a
j'aj'i. Leke tare'a semi eéna.
8 Ama Lamatua peka na,

“Ja'a ne,

Alpa toke d'ai Omega.
Ja'a ne,

A toke d'ai Z.
Aa'i-aa'i ra kapua neti Ja'a,

karei neti uru téka toke d'ai ele. _
Ja'a ne dhu abhu mema le karéi néeti uru ka mai.

Ja'a dhu deo ne'e.

Aa Ja'a dhu beli-camed'a, toke d'ai mia-mia.

Ka Ja'a mesa-mesa Ku dhu denge koasa
kapai risi eele!”=

Yohanis ladhe nedhi Dhéu Rai-haha Tare'a-re'a
9 Lula edhi aa'i-aa'i ti parcaya, na, Yesus ne
Dhéu Aae édhi, neti éena ka édhi pa‘a'ari. Abhu
dheu leo dhu nasa_ kahei lula édhi madhutu
Yesus, ka réengu paj'era edhi aa'i-aa'i ti. Te ngaa
Yesus pa'era d'ara edhi, ka bisa taha taruu. Lula
ja‘a aj'a-nori le dhéu lula-néti Lii Holo-Nori Ama
Lamatua aa lole j'ara-j'ara lula-neti Yesus, ka
abhu dhéu dhu teka d'ara. Neti eena ka, limuri
ne ra kepe rare ja'a, ka hue eele asa pulu Patmos
ne'e. 10 Ka d'ara ca lod'o, leke denge lod'o

% 1:7 Daniel 7:13, Mateos 24:30, Markus 13:26, Lukas 21:27, 1
Tesalonika 4:17, Sakaria 12:10, Yohanis 19:34,37 * 1:8 Rai-haha
Rupa Hiu 22:13, Kalua neti Masir 3:14

manengi-mangaj'i, ja'a abhu Roh Ama Lamatua.
Kaca'a laa, ja'a tadengi lii rodhe néti kabodho.
Lii eéna nuka sémi lii tiu tebhe sa. 11 Lii ne,
pua ja'a, peka na, “Yohanis! Ja'a neo bhoke j'ara
eci, ho pad'elo denge eu. Aa'i-aa'i dhu eu ladhe
meédhi se, éu hud'i suri more ku. Ele ééna,
éu hud'i pa‘adhu hia pidhu juma'at, nuka étu
kota Epesus, kota Smirna, kota Pergamus, kota
Tiatira, kota Sardis, kota Piladelfia, denge kota
Laodikia.”

12 Ropa tadengi kore lii ne'e, ja'a kabib'a asa
kabodho, neo ke'a cee ka dhu lii deo na. Te
ngaa ja'a kedhi labhu éi meényi pidhu bua dhu
pamadhédi étu dedha tateka labhu, dhu tao néti

hualaa. 13 Abhu Dhéu éci dhu titu étu_ talora
aae labhu se' e. Réhu Na nuka sémi Dhéu Rai-
haha Tare'a-re'a. Na pake kodho éci dhu robho

d'ai rai, aa dhu cape dénge saledha hualaa ca
bela étu kakara Na.* 14 Réu ketu Na pudhi lao-

lao nuka sémi réu kahib'i-kalébho pudhi.f Musi
madha Na heo lo'a-lo'a sémi ai.* 15 Haga Na mea
geu-geu semi tabaga dhu tunu etu d'ara ai karoo.
Lii Na kaderu semi lii bebhe naha dhasi kapai.»
16 Etu ai g'ana, Na képe dénge hua-hétu pidhu
bua. Néti heb'a Na, bhodho samala éci dhu dua
reka dhu madeka. Rehu Na ceb'a-céb'a nuka
semi madha lod'o dhu re meu rai.

17 Ropa ja'a ladhe kedhi Dheu ne'e, héia ja'a
bebhe dénge ka semi dheu dhu madhe etu haga

% 1:13 Daniel 7:13, 10:5 T 1:14 Sasuri lii Yunani suri, peka na,
“Kétu dénge réu kétu Na pudhi nuka sémi réu kahib'i-kalebho
pudhi, aa nuka semi salju.” Dua-dua ra peka mi médha éci dhu
pudhi lao-lao. ¥ 1:14 Daniel 7:9 % 1:15 Daniel 10:6, Yeskial
1:24, 43:2

Na. Te ngaa Na gai ja'a dénge ai g'ana Na, heia
Na lii peka na, “Ana, ee! Baku madha'u! Te aa'i-
aa'l se kapua ra néti Ja'a, kareéi néti uru toke d'ai
ele.# 18 Uru eéna, mema Ja'a madhe, te ngaa
limuri ne, éu ladhe ku laa! Ja'a mamuri hari le,
aa €éna na mamuri taa-taa. Aa Ja'a ka dhu kéd'u
gagoe dhu bisa bhoke era pea dheu madhe, séna

ka pamamuri hari si. 19 Eu hud'i suri more aa'i
ku dhu ladhe meédhi se, aa suri kahéi ngaa dhu
j'aj'i beli-camed'a. 20Ja'a peka uuru ku sasoa na:
labhu hualaa pidhu bua se, nuka pidhu juma'at.
Aa pidhu hua-hétu dhu éu medhi etu ai g'ana
Ja'a ne, nuka ana pajuu dheu pidhu neéti sorga
dhu reti lii Ama Lamatua hia mi pidhu juma'at
sera.”

2

Lamatua Yesus pa'adhu lii moa hia juma'at étu
kota Epesus
1 Ele ééna ka, Dhéu Rai-haha Tare'a-re'a ééna
paredha ja'a, aku Nengu na, “Yohanis, eu suri
more ku sasuri éci. Isi na semi ne'e:

‘Mi juma'at etu kota Epesus:

Sasuri ne, neti Ja'a, Yesus. Ja'a ka dhu ked'u
pidhu hua-hetu étu ai g'ana Ja'a. Ja'a dhu
kako paléme kahéi laladhe pidhu labhu
hualaa se cue-cue. Nanene paie lii padhai
Ja'a.

2 Ja'a ladhe kedhi le, j'ara mamuri miu etu
kota Epesus, peka na, miu sab'a bia hia
Lamatua. Ladhe abhu dheéeu bhelu étu

% 1:17 Yesaya 44:6, 48:12, Rai-haha Rupa Hiu 2:8, 22:13

talora aae miu, miu soro teke boe ne.
Ladhe dheu mai dadugu, peka na, nengu
dheu pajuu-paleha Lamatua, miu parlsa
paie-iie mamuri na, sena ka me'a na,
nengu ne dhéu kapod'e-kabeli. Heia miu
tule eele, aa nanene boe ne. 3Masi ka dhéu
paj'era miu lula miu parcaya Ja'a, te ngaa
miu taha taruu aa hari boe ciki sa.

4 Te ngaa Ja'a ladhe, na, miu manahu étu ca
madha j'ara. Lula uru eéna, lod'o miu
hiu-hiu parcaya Ja'a, miu mamuri pasue
eci dénge eci. Te ngaa limuri ne, miu
semi heka eéna. 5 De miu hud'i saned'e
hari ku j'ara uru ééna! Te limuri ne, miu
pakaj'éu ae neti j'ara uru eéna. De miu
ae eele ka neti sasala miu se'e, séna ka
mi pasue hari sémi uru eéna. Te aad'o
na, béli-camed'a Ja'a mai kore hari labhu
hualaa eéna neti miu. ¢ Te ngaa d'ara Ja'a
ako karej'e, lula miu tule eele lii aj'a-nori
néti Nikolai, dhu ana madhutu na seéra
tao madhutu. Ja'a tule eele kahei tatao
kapod'e-kabeli ra séra.™

7 Nanene paie-iie, ngaa dhu Roh Lamatua neo
peka dénge juma'at Na sera. Dheu cee
dhu taha pa'éra madhutu Ja'a toke na
madhe, pe Ja'a soro teke na'a hua aj'u

etu d'ara talora oka Ama Lamatua. Te
dhéu dhu na'a hua aj'u ééna, néngu abhu

mamuri taa-taa denge Lamatua.””#

* 2:6 Dheu d'elu-meu Alkitab peka na, edhi te'a boe ngaa dhu
Nikolai aj'a-nori sera. % 2:7 Lii Lolo dhu Uru Téka 2:9, Rai-haha
Rupa Hiu 22:2, Yeskial 28:13, 31:8

Lamatua Yesus pa'adhu lii moa hia juma’at étu
kota Smirna
8 Ele ééna ka, Dhéu Rai-haha Tare'a-re'a ééna,
tuhu hari lii Na, aku Nengu na, “Yohanis, eu suri
more hari ku sasuri leo eci, dhu isi na semi ne'e:

‘Mi juma'at etu kota Smirna:

Sasuri ne, neéti Ja'a, Yesus. Aa'i-aa'i ra j'aj'i neti
Ja'a, karei neti uru ka toke d'ai ele. Uru
éena mema Ja'a madhe, te ngaa limuri ne,
Ja'a mamuri hari le. De miu nanene lii
padhai Ja'a ne.*

9 Ja'a ke'a le j'aj'éra mamuri miu etu kota
Smirna. Masi ka etu madha dheu rai-
haha, miu unu aad'o, te ngaa etu madha
Lamatua miu kaja. Abhu dheu dhu man-
gaku, na, réngu séra dheu unu Lamatua,
te ngaa padhai lii pakarehe kolongara miu.
Te ngaa madhutu iia-iia na, réngu se unu
boe Lamatua. Rengu madhutu dhoka
dheu aae nidhu di. 10 De nanene paie-
iie. Miu baku madha'u, ladhe abhu j'aj'éra
era. Sad'i miu me'a, na, dhéu aae nidhu
neo tenge dheu ho képe miu cahag'e, séna
ka pamaso asa d'ara bédho d'ai canguru
lod'o. Dad'éi na, sena ka miu rai téke
eele Ja'a. Masi ka nidhu neo pamadhe
miu ééna ka, te ngaa miu baku bheélu Ja'a
kahei. Te dhéu cee dhu taha madhutu Ja'a
toke madhe, beli-caméd'a Ja'a pala-bagine
mamuri, séna ka na mamuri taa-taa denge
Ja'a.

< 2:8 Yesaya 44:6, 48:12, Rai-haha Rupa Hiu 1:17, 22:13

11 Nanene paie-iie, ngaa dhu Roh Lamatua neo
peka denge juma'at Na séra. Dheéu cee
dhu madhutu Ja'a toke madhe, éena na
nengu abhu boe j'aj'era étu d'ara dhasi
ai dhu heo robhe-robhe kura boe ciki sa
eena. Denge semi ne'e, nengu abhu boe
mamadhe ka dua hari.’”#

Lamatua Yesus pa'adhu lii moa mi juma'at étu

Pergamus

12Heia Dheu Rai-haha Tare'a-re'a ne, tuhu hari

lii padhai Na, peka na, “Yohanis, éu suri more

hari ku sasuri leo éci, dhu peka semi ne'e ka:

‘Mi juma'at etu kota Pergamus:

Sasuri ne, néti Ja'a, Yesus. Ja'a ka dhu kéd'u
samala reka dua dhu madéka. Nanene lii
padhai Ja'a.

13 Ja'a ke'a meéu le kota Pergamus miu ééna.
Te, dhu néd'u paredha etu éena, nuka
dheu aae nidhu. Masi ka sémi éena, te
ngaa miu kepe pa'era kolongara Ja'a, aa
parcaya taruu Ja'a. Uru eena abhu dheu
Ja'a eci eétu eéna, ngara na Antipas. Nengu
aj'a leke mola-mola j'ara mamuri Ja'a, te
ngaa ra pamadhe ne. Masi ka sémi eéna,
te ngaa miu pasili boe Ja'a.

14 Te ngaa Ja'a ladhe, na, miu manahu etu ca
j'ara dua j'ara. Abhu néti miu peri-peri
dhéu dhu d'ei madhutu lii aj'a-nori neti
Balaam. Uru eéna Balaam aj'a Balak ho
kakej'i dheu Isra'el, toke ra sisu dad'ei
Lamatua. Balak kakej'i dhéu Isra'el séra,
ho pae'a dénge ra'a-rinu meédha sogo-tagu,

% 2:11 Rai-haha Rupa Hiu 20:14, 21:8

aaratao j'ara makae dénge dhéu dhuj'aj'i
boe dhéu ému-kamali ra.* 15 Abhu kahei
peri-peri dheu neti miu dhu madhutu lii
aj'a-nori néti Nikolai.* 16 De miu hud'i
loe ku néti sasala-sasigo miu séra. Ladhe
aad'o, na, nebhu heka Ja'a dhiu pad'ui miu
denge lii sakaa dhu nuka sémi pare denge

samala,
17 Nanene paie-iie, ngaa dhu Roh Lamatua peka

dénge juma'at Na. Dhéu cee ka dhu taha
madhutu Ja'a toke madhe, pe Ja'a hia ne
na'a roti manna neti sorga dhu téke paie
iie ne. Pe Ja'a panged'u ne hei, hadhu
pudhi cue dhu suri téke ngara hiu na.
Dhodhoka nengu mesa na di dhu ne'a
ngara na; dheu leo re'a boe.””*

Lamatua Yesus pa'adhu lii moa hia juma'at eétu
Tiatira

18 Ka Dheéu Rai-haha Tare'a-re'a eéna, tuhu
hari lii padhai Na, peka na, “Yohanis, éu suri
more hari ku sasuri leo éci, dhu peka sémi ne'e

ka:
‘Mi juma'at etu kota Tiatira:

Sasuri ne neti Ja'a, Yesus, nuka Ana Ama
Lamatua. Musi madha Ja'a heo lo'a-lo‘a
semi ai, aa haga Ja'a mea geu-geu semi
tabaga étu d'ara ai. Nanene ku lii padhai
Ja'a.

19Ja'a kedhi le mamuri miu. Miu sue Ja'a tare'a,
aa parcaya era Ja'a kahei. Miu madhutu

% 2:14 Sensus 22:5, 7, 25:1-3, 31:16, Lole Hari J'ara-j'ara Mamuri
23:4 % 2:15 Rai-haha Rupa Hiu 2:6 % 2:17 Kalua néti Masir
16:14-15, 16:33-34, Yohanis 6:48-50, Yesaya 62:2, 65:15

taruu lii paredha Ja'a ho lalau-lalo'o dheu.
Masi ka dhéu paj'éra miu, te ngaa miu
taha taruu. Ja'a ke'a kahei, limuri ne miu
sab'a bia risi hari hia Ja'a.

20 Te ngaa miu manahu etu ca j'ara: miu semi

mere dénge be'a, bheni dhu ngara na
Isabel, dhu padedha iisi peka na, néngu
eena dheéu neti lii padhai Lamatua. Ka
miu hud'i na séne, aj'a j'ara-j'ara dhu leke
boe mi dheu Ja'a. Lula lii a'aj'a na dhu
kapod'e-kabeli eéna ka, dhéu Ja'a tao j'ara
karehe denge dhéu dhu j'aj'i boe dheu
emu-kamali ra, aa ra'a nganga'a sogo-
tagu. 21Ja'a dhu kai le bhéni eééna peri-
peri hari le, séna ka ele-ho'a neti sasala
na, te ngaa na d'ei boe.

22 De ladhe paie-iie. Te Ja'a pama'éte kore le, ho

24 Te

hia ne leke paped'a éci, toke na bisa boe
puru néti era j'unu na. Semi éena kahei
denge rengu dhu j'unu pa'eci denge ne.
Ladhe rengu teke eele boe bheni aapa ne,
nébhu boe Ja'a huku si kahei. 23 Eéna na
Ja'a pamadhe aa'i ana-ana neti bheni aapa
ne. Dénge j'ara ne'e, dheu-dheu parcaya
sera re'a, na, Ja'a ne ke'a aa'i d'ara dheu.
Pe Ja'a b'ala miu madhutu tatao dhu miu
ad'u-ue.»

ngaa miu cahag'e etu Tiatira sera, dhu
madhutu boe lii a'aj'a bheni aapa ne. Miu
tule eele le a'aj'a dhu pahuni éena, dhu
ra peka na, ‘ilmu maroga neti dheu aae

% 2:23 Lii Sod'a Koa-Kio 7:10, 62:12, Yermia 17:10

nidhu’. Néti eéna ka, Ja'a parluu heka kai
miu, 25 sad'i miu képe pa'éra-era laleka
miu mi dedha Ja'a, toke Ja'a lepa hari mai.
26-28 Dheu cee dhu taha madhutu Ja'a toke
madhe, pe Ja'a hia ne koasa. Koasa éena
kapai, nuka semi koasa dhu Ja'a abhu neti
Ama Ku, ho paredha dhéu etu rai-haha ne
denge tatea besi. Ladhe abhu dhu lab'a
ne, pe na ab'o palaho si, nuka semi dheu
pamae éru rai.* Eéna na, Ja'a hia miu hua-
hetu dhimu kahéi.

29 Nanene paie-iie, ngaa dhu Roh Lamatua neo
peka dénge juma'at Na séra.””

3

Lamatua Yesus pa'adhu lii moa hia juma'at étu

Sardis

1 Héia Dhéu Rai-haha Tare'a-re'a ne lii hari
denge ja'a, aku nengu Na, “Eu suri more hari
ku sasuri leo éci, dhu isi na semi ne'e:

‘Mi juma'at etu kota Sardis:

Sasuri ne, néti Ja'a, Yesus. Roh Ama Lamatua
étu Ja'a. Aa Roh ne, pidhu rupa. Ja'a dhu
képe kaheéi pidhu hua-hetu étu d'ara ai
Ja'a. Nanene lii padhai Ja'a.

Ja'a ke'a le tatao miu etu Sardis. Dheu peka,
na, miu se mamuri madhutu dad'ei Ja'a,
te ngaa miu nuka sémi samanga aad'o étu
ketu. 2 De ked'i ka! Pa'era parcaya miu
dhu oe éele na. Te Ja'a dhu parisa le ngaa
dhu miu sab'a, abhu boe dhu meci etu

% 2:26-28 Lii Sod'a Koa-Kio 2:8-9

madha Ama Lamatua. 3 De baku bhelu
lii aj'a-nori dhu mola, dhu miu nanene

aa abhu neti uru eéna. Madhutu paie-iie
dad'éi Ama Lamatua, aa téke eele sasala-
sasigo miu sera. Ladhe miu ked'i malai
boe, ho mi tao madhutu j'ara sera, cag'ag'a
laa Ja'a dhiu nuka sémi dhéu mana'u dhu
miu me'a mere boe.»

4 Te ngaa abhu cahag'e era neéeti miu etu Sardis
dhu mamuri mola, nuka séemi dhéu dhu
pakaj'alu boe medha-papake ra. Lula miu
mamuri mola, ka miu nia kako palere-lere
denge Ja'a, pake meédha-papake pudhi.
> Dhéu cee dhu taha madhutu Ja'a toke
madhe, beli-caméd'a néngu pake medha-
papake pudhi kahei. Beli-camed'a Ja'a
roso eele boe ngara na neti d'ara sasuri
dhu suri ngara dheu aa'i-aa'i dhu eéna
na mamuri taa-taa dénge Lamatua. Eéna
na Ja'a mangaku ne etu madha Ama Ku,
denge étu madha ana pajuu Ama Ku etu
sorga, peka na, nengu ne dheu Ja'a.*

6 Nanene paie-iie, ngaa dhu Roh Lamatua peka
dénge juma'at Na séra.’”

Lamatua Yesus pa'adhu lii moa hia juma'at étu
Piladelfia
7Ka Dheu Rai-haha Tare'a-re'a ne lii hari, peka
na, “Yohanis, éu hud'i suri more hari ku sasuri
leo eci, dhu lii na sémi ne'e ka:

% 3:3 Mateos 24:43-44, Lukas 12:39-40, Rai-haha Rupa Hiu
16:15 * 3:5 Kalua néti Masir 32:32-33, Lii Sod'a Koa-Kio 69:29,
Rai-haha Rupa Hiu 2:7, 20:12, Mateos 10:32, Lukas 12:8

‘Mi juma'at etu kota Piladelfia:

Sasuri ne neéti Ja'a, Yesus. Ja'a dhu Mola-Meci
denge dhu Leke Tare'a. Ja'a ka dhu ked'u
gagoe dhéu aae Daud. Ladhe Ja'a bhoke

kore babédho, abhu boe ca dhéu sa bisa
bedho hari. Ladhe Ja'a bedho kore, abhu

boe ca dheu sa bisa bhoke.*

8 Ja'a ke'a aa'i ngaa dhu miu tao. Ja'a ke'a
kaheéi, pangaru miu kapai boe. Masi ka
semi eéna, miu pasili boe Ja'a, aa madhutu
taruu lii a'aj'a Ja'a. Saned'e paie, te Ja'a
dhu conge le babedho hia miu, de dheu
éci sa bhisa boe bédho hari.

9Nanene paie-iie! Te abhu dhéu leko-monya dhu
peka na, rengu sera dheu unu Lamatua.
Te ngaa réngu sera, dhéu kapod'e-kabeli
dhu madhutu dhéu aae nidhu. Pe me'a
unu mi! Ja'a tao si, séna ka ra dhiu
patitu kétu urutuu etu madha miu, aa
ra mangaku na, Ja'a tare'a-re'a sue miu.»
10 Lula miu madhutu le paredha Ja'a, ka
miu taha madhutu Ja'a, neti eena ka, Ja'a
bhabhae miu neti j'aj'éra dhu Lamatua
neo hia mai, ho seku dhéu aa'i-aa'i étu rai-
haha ne.

11Nebhu heka, Ja'a dhiu. De miu képe pa'éra-era
lii aj'a-nori Ja'a, dhu miu abhu le kareéi neti
uru ka. Te mage dhoka abhu dhu parame
rare rui-j'aj'era dhu Lamatua neo b'ala hia
miu. 12 Dhéu cee ka dhu taha madhutu
Ja'a toke madhe, béli-camed'a nengu pea
taruu déenge Lamatua, sama sémi agarii

% 3:7 Yesaya 22:22, Ayub 12:14 ¥ 3:9 Yesaya 49:23, 60:14, 43:4

aae dhu titu méno etu d'ara Emu Ama
Lamatua. Pe Ja'a suri ngara Lamatua Ja'a,

denge ngara kota Lamatua etu ngi'u dheu
ne. Kota eena ra pangare, na, ‘Yerusalem
Hiw, dhu béli-camed'a Lamatua papuru
mai néti sorga. Aa ééna na, Ja'a suri kahei
ngara hiu Ja'a mi ngi'u dhéu ne.»

13 Nanene paie-iie, ngaa dhu Roh Ama Lamatua
peka mi juma'at Na séra.’”

Lamatua Yesus pa'adhu lii moa hia juma’at étu
Laodikia

14 Fle ka, Dheu Rai-haha Tare'a-re'a ne, tuhu

hari lii, peka na, “Yohanis, eu hud'i suri more ku

sasuri dhu limuri téka, dhu isi na sémi ne'e ka:
‘Mi juma'at etu kota Laodikia:

Sasuri ne neéti Ja'a, Yesus, dhu dhéu paroa
na, ‘Tare'a sémi éena’. Ja'a ne loe boe
padhai lii déenge mola Lii Holo-Nori Ama
Lamatua. Deénge aa'i-aa'i dhu Lamatua
ad'u-ue séra, j'aj'aj'i ra neti Ja'a.®

15Ja'a ladhe kedhi le tatao miu etu Laodikia. Te
ngaa miu semi ngaa mero?! Pana aad'o,
aa pacuhi aad'o kahéi. Ladhe pana, na,
hud'i tare'a-re'a pana! Aa ladhe pacuhi,
na, hud'i tare'a-re'a pacuhi! 16 Te ngaa,
lula d'ara miu kajari, beli-camed'a Ja'a
sabhuu eele miu neti d'ara heb'a Ja'a,
sama semi dhéu sabhuu ilu.

17 Miu padhai lii padedha iisi, peka na, Ji'i se,
kaja-su'i. Ji'i mamuri be'a, kura boe ngaa-
ngaa!l’ Te ngaa madhutu iia-iia na, d'ara

% 3:12 Rai-haha Rupa Hiu 21:2, Yesaya 62:2, 65:15 % 3:14 Lii
Hini 8:22

miu dhu bédhu le, ka me'a heka mia ka
dhu be'a. Neti eéna ka, miu j'aj'i mi dhéu
dhu dénge boe ngaa-ngaa, aa dhu dénge
boe médha étu ua mi. 18 De hua iia mai
ho héli mere poe-pai néti Ja'a, séna ka
miu tare'a-re'a j'aj'i dhéu kaja-su'i. Aa heli
mere médha-papake pudhi, ho pahutu era
makae mi. Aa heli mere kahei éi na'i musi
madha, séna ka roso mi musi madha miu,
ho medhi meu hari.

19 Ladhe dhéu pasue Ja'a tao sala, Ja'a kai aa

huku si, sena ka ra j'aj'i be'a. De miu hud'i
pamola d'ara mi, ho madhutu Ja'a dénge
d'ara kateme.>

20 Nanene paie-iie. Te Ja'a nuka titu étu heb'a
ému ne, aa Ja'a paroa taruu ho neo maso
asa d'ara emu. Ladhe dheu cee dhu
tadengi lii Ja'a, ho na conge ému, Ja'a
dhiu asa d'ara, séena ka madhedi ta'a-tinu
pa'éci. 21 Dheu cee dhu taha madhutu Ja'a
toke madhe, beli-cameéd'a Ja'a panged'u
ne hak, ho néd'u paredha bera-bera dénge
Ja'a. Te Ja'a taha le madhutu Ama Ku
kahei, neti eéna ka limuri ne Ja'a ked'u
paredha sama-sama dénge Ne.

22 Nanene paie-iie, ngaa dhu Roh Lamatua peka
mi juma'at Na sera.””

4

Réngu pahaha iisi mi Ama Lamatua étu sorga
1Ropa Dheu Rai-haha Tare'a-re'a ne, peka nare
lii moa Na mi pidhu juma'at séra, héia Lamatua

% 3:19 Lii Hini 3:12, Ibrani 12:6

bhoke pad'elo dénge ja'a, ngaa-ngaa dhu leo
hari. Etu d'ara ciki oo'e ééna kahéi, ja'a kedhi
babedho eci dhu bhoke le tangare la'e asa sorga.
Ka ja'a tadéngi hari lii dhu médhu neti dhéu deo
na, nuka semi lii tiu tébhe, peka na, “Mai ku!
Ca'e asane'e, sena ka Ja'a pad'elo dénge éu ngaa-
ngaa dhu j'aj'i béli-camed'a.”

2 Lod'o éena kahei, Roh Lamatua ded'e neti
ja‘'a asa sorga. Cag'ag'a laa, ja'a kedhi kadera
paredha éci, aa abhu dhu madhedi étu dedha.
3 Dhu madhedi etu kadera ééna heo mangeru
denge mea, eci eena ka dénge hadhu kale'e
dhu kab'ua, dhu ra peka na, yaspis dénge
sardius. Abhu kaheéi saroo éci dhu reo nare
kadera paredha Na. Saroo ne heo na mangéru
sama sémi hadhu kale'e samrud.» 4 Etu ééna
kahei, abhu 24 (dua nguru epa) kadera paredha
iiki, dhu reo rare kadera paredha dhu etu

talora aae eééna. Etu dedha kadera paredha
iiki se'e, madhédi katua 24 (dua nguru épa)
dhéu. Aa'i-aa'i ra pake medha-papake pudhi,
dénge solo paredha dhu tao néti hualaa. > Neti
kadera paredha etu talora aae eéna, abhu bela
dhu kaceb'a, denge d'oro dhu lii médhu patuu
ma'eta boe. Abhu kahéi ob'o pidhu bua dhu
heo etu madha kadera paredha eena. Rengu se,
nuka sémi Roh Ama Lamatua dhu pidhu rupa.#
6 Etu madha kadera paredha ne, ja'a kédhi &i,

oe semi dhasi dhu méu aadha-aadha nuka sémi
teru.

% 4:3 Yeskial 1:26-28, 10:1 ¥ 4:5 Kalua néti Masir 19:16,

Héia ja'a kédhi badha épa ngi'u dhu dhae
kédhi meka ciki sa rai-reo kadera eéna. Ngi'u
ra neti madha toke kabodho, penu déenge musi

madha. Badha se'e ka dhu lalau-lalo'o Lamatua.*
7 Badha ka eci, rehu na sémi singa. Ka dua,

rehu na semi sapi mone. Ka telu, rehu na semi

dheu. Aa ka épa, rehu na nuka semi manea luji

dhu lela.* ¢ 8 Badha épa ngi'u se, ci'u-ci'u ka

dhu dénge éla ra, ena. Re li'u denge re d'ara ela

se, pénu dénge musi madha kahei. Méeu-meda,

badha se loe boe sod'a, peka na,

“Ji'i koa-kio kolongara Ama Lamatua!

Ji'i ded'e padedha-dedha kolongara Lamatua!

Lamatua eena, dhu mola-meci risi eele!

Koasa Lamatua dhu kapai risi eele.

Lamatua eéna karei neti uru ka mai.

Lamatua dhu deo ne'e ne.

Aa Lamatua dhu taa-taa toke d'ai mia-mia la'e!”=
9 Dénge ra sod'a semi eéna, rengu koa-kio

dénge pakab'ua Ama Lamatua, aa ra manengi

makasi mi Néngu kahei, lula Nengu ka dhu

madhedi etu dedha kadera paredha eéna, aa

Neéngu ka dhu taa-taa toke d'ai mia-mia. Ropa

réngu sod'a, 10 heia 24 (dua nguru épa) katua

sera pabébha iisi ra, ka patitu ketu urutuu etu

madha Ama Lamatua, dhu madhédi etu kadera

paredha eéna. Katua se bhoke eele solo paredha

ra, ka ra téeke mi madha kadera paredha ééna, ho

% 4:6 Yeskial 1:22 47 Madhutu dhéu d'elu-méu Sasuri
Mola-Méci, ra peka na, épa badha se nuka: Singa ka dhu koasa
risi eele. Sapi ka dhu éra risi eele. Dhéu ka dhu d'élu-meéu risi
eele. Aa manea luji ka dhu meéri risi eele. ¥ 4:7 Yeskial 1:5-10,
10:14 ** 4:8 Yeskial 1:18, 10:12, Yesaya 6:2-3

pahaha iisi mi Néengu dhu mamuri taa-taa dénge

boe too-lane. Ele ka, ra koa-kio Ne, peka na,
11 “0O00, Ama Lamatua!
Ji'i koa-kio kolongara Lamatua!
Ji'i ded'e padedha-dedha kolongara Lamatua.
Lamatua ne, Kétu ji'l.
Lamatua ne, Ama Lamatua ji'i!
Lamatua ka dhu nia semi more koa-kio ji'i.
Lamatua ka dhu pantas semi lii pakab'ua ji'i.
Lula Lamatua ka dhu koasa kapai risi eele.
Aa Lamatua ka dhu dedha risi eele.
Lamatua ka dhu paj'aj'i aa'i-aa'i.
Lamatua ka dhu hia mamuri aa'i-aa'i.
Aa'i-aa'l dhu tesa,
j'aj'i, lula Lamatua ka dhu ad'u-ue.
Aa'i-aa't dhu mamuri,
denge a'ae, lula Lamatua ka dhu hia.”

S

Lalulu sasuri dhu segel madhe

1 Fle ééna ka, ja'a ladhe hari Néngu dhu
madhedi étu dedha kadera paredha eééna. Na
képe dénge sasuri ca lulu étu ai g'ana Na. Etu
lalulu sasuri ne, dhu suri le re li'u denge d'ara.
Ra segel le etu pidhu era.»

2 Heia ja'a kedhi ana pajuu neéti sorga ca dheu
dhu kapai aae. Denge lii aae, na karei, “Dheu
cee ka dhu dénge hak ho bisa bhoke segel aa
baca sasuri ne?” 3 Na karéi sémi ééna ka, te
ngaa ra abhu boe ca dhéu sa dhu dénge hak,
ho bisa bhoke dénge baca isi sasuri ne. Masi

% 5:1 Yeskial 2:9-10, Yesaya 29:11

ka étu sorga, do étu rai-haha ne, abhu boe éci sa

heéi dhu dénge hak. Etu era dhéu madhe, aad'o
kahei. 4 Ropa kedhi semi eéna, heia ja'a tangi
d'ara ped'a, lula abhu boe ca dhéu sa dhu denge
hak ho bisa bhoke sasuri aa baca isi na. 5 Ele ka,
ca dheéu neti dua nguru epa katua se'e, lii denge
ja'a, peka na, “Baku tangi, we. Te ana-epu dhéu
aae Daud ca dheu dhu kapai risi eele, dhu ra haji
ngara Na, ‘Singa néti udhu-rasa Yahuda’. Nengu
ka dhu ab'o palaho le aa'i-aa'i dhu bhelu-katub'a.
De Nengu ka dhu denge hak, sena ka bisa bhoke
segel aa baca isi sasuri ne.”*

6 Ropa tadengi kore lii ne'e, ja'a kédhi Ana
Kahib'i-Kaléebho dhu titu étu talora aae badha
épa ngi'u séra, denge 24 (dua nguru epa)
katua dhu madhedi reo rare kadera paredha
eena. Ana Kahib'i-Kaléebho ne, oe séemi dhu ra
pamadhe le. Néngu ne denge tadhu pidhu, aa
musi madha Na pidhu kaheéi. Musi madha pidhu
sera, nuka semi Roh Na dhu denge pidhu rupa,
dhu Na papuru mai paléme rai-haha ne.* 7 Héia
ja‘'a ladhe kedhi Ana Kalébho ne, kako la'e asa
madha Néngu dhu madheédi etu kadera paredha

eena, séna ka sémi nare lalulu sasuri neti ai
g'ana Na.

8 Ropa Ana Kalebho ne sémi nare sasuri,
cag'ag'a laa badha epa ngi'u, denge 24 (dua
nguru éepa) katua séra, pabébha iisi ra, ka ra
patitu kétu urutuu étu madha Na. Rengu se
eci-eci ka kepe medha lii sod'a oe semi sasadhu
sa, dénge mago hualaa dhu isi denge raa aj'u

% 5:5 Lii Lolo dhu Uru Téka 49:9, Yesaya 11:1, 10 % 5:6 Yesaya
53:7, Sakaria 4:10

héu meéngi, seéna ka ra pasébu ho pahéu mengi.
Raa aj'u heu meéngi se'e ka, nuka lii manéngi-
mangaj'i neti dhéu unu Lamatua.* 9 Ka réengu
aa'i-aa'i sod'a lii sod'a hiu éci, peka na:

“Ana Kalébho ne'e ka dhu nia semi nare sasuri

ne.
Ana Kalebho ne'e ka dhu déenge hak ho bisa
bhoke segel séra.
Te Néngu ne'e ka dhu ra pamadhe le.
Héia Ama Lamatua pake raa Na,
ho sui nare dheu neti suku aa'i-aa'i etu
rai-haha ne,
sena ka dhéu cahag'e bisa j'aj'i dhéu unu
Lamatua.
Dénge semi eéna, dheu rai-haha neti lii aa'i-aa'i
denge rai aa'i-aa'i,
bisa j'aj'i ana-ana Lamatua.*
10 Ana Kalebho ne'e ka, oru nare si aa'i-aa'i,
j'aj'i mi ca rae-ca nadha.
Ana Kalébho ne'e ka, hag'e nare si,
j'aj'i dhéu sab'a Lamatua.
Béli-caméd'a réngu se'e ka dhu red'u paredha
etu rai-haha.
Pe réngu sab'a hia Lamatua étu rai-haha.”*

11 Fle ka, ja‘a boti ketu, héia tadéngi lii medhu
aae éci. Heia ja'a ladhe badha aae épa ngi'u,
denge 24 (dua nguru epa) katua se, tabha hari
dénge ana pajuu neti sorga ae titu kéna. Ana
pajuu se d'ai juta-kehi.* 12 Réngu aa'i-aa'i ra
sod'a denge lii medhu, peka na,

% 5:8 Lii Sod'a Koa-Kio 141:2 ¥ 5:9 Lii Sod'a Koa-Kio 33:3,
98:1, Yesaya 42:10 % 5:10 Kalua néti Masir 19:6, 1 Petrus 2:5,9,

“Ji'i ded'e padedha-dedha Ana Kalebho dhu ra
pamadhe le,

Lula Nengu ka dhu nia sémi nare lii koa-kio ji'i!
Koasa Na, kapai risi eele.
Kakaja Na, lale-kabéle.
Ngangee lii padhai Na, léke mola-mola.
A'éra Na, éci sa risi boe.

Ji'i j'oka padedha-dedha kolongara Na.

Ji'i pakab'ua Ne.

Ji'i koa-kio Ne.”

13 Ele ¢éna ka, ja'a tadéngi hari lii sod'a dhu
leo eci. Lii sod'a ne, mai neti aa'i-aa'i dhu
mamuri étu: sorga, dedha-liru, rai-haha, dénge
d'ara dhasi. Réngu aa'i-aa'i ra sod'a. Neti era
dheu madhe kahei, ra madhutu sod'a. Aa'i-aa'i
ra sod'a, peka na,

“Ji'li koa-kio Ama Lamatua dhu madhedi étu
dedha kadera paredha.
Ji'i nedhe padedha-dedha kaheéi Ana Kalébho ne.
Ji'i pakab'ua Réngu.
Ji'i pahaha iisi mi Réngu.
Lula Réngu ka dhu red'u paredha taa-taa!
Aa koasa Ra dhu denge boe too-lane!”

14 Heia épa badha aae se, loe boe dénge lii
dhaa, peka na, “Tare'a-re'a! Léke kéna!” Ka 24
(dua nguru épa) katua se'e pabébha hari iisi ra,
héia ra patitu ketu urutuu, ho ra pahaha iisi mi
Ama Lamatua, denge Ana Kalebho éena.

6

Ana Kalébho bhoke eele segel se eci-éci Segel
ka éci — Kapala pamusu kalua mai



Rai-haha Rupa Hiu 6:1 xxii Rai-haha Rupa Hiu 6:6

1 Ele ka, ja‘'a ladhe kédhi Ana Kalébho bhoke
segel ka éci néeti lalulu sasuri ééna. Héia ja'a
tadéengi, na, éci neti épa badha aae séra parodha
denge lii médhu, nuka semi lii d'oro. Na
paredha, peka na, “Lamu denge ka!” 2 Cag'ag'a
laa, ja'a kedhi jara pudhi ci'u. Dhéu éci dhu
manya'e pake dénge solo kapala musu, lula
néngu ka dhu segi taruu etu d'ara pamusu.
Limuri ne na kepe le kataki-hahusu, la'e ho segi
hari musu na éetu rai-haha.=

Segel ka dua — patao-palaha étu rai-haha
3 Heéia Ana Kalébho ne bhoke segel ka dua. Ka
ja‘a tadengi badha aae ka dua paredha, peka na,
“Lamu denge ka!” 4Ka jara ci'u dhu mea geu-
géu kalua mai. Dhéu dhu manya'e jara ne sémi

nare samala aae éci. Ra hia ne koasa ho la'e
pamaruru etu rai-haha, sena ka dheéu rai-haha

eci pamadhe éci.»

Segel ka télu — téu manganga-mad'éu

> Ka Ana Kalébho bhoke segel ka télu. Héia
ja‘'a tadeéngi lii paredha neti badha aae ka telu,
peka na, “Lamu denge ka!” Kaca'a laa, ja'a kedhi
jara médhi ci'u. Dhéu dhu manya'e jara ne ned'u
denge kabatai cue, séna ka tai nganga'a dhu oe
kura kéna.* ¢ Heia ja'a tadéngi hari, nuka sémi
lii éci mai neéti talora aae badha épa ngi'u se,
peka na, “Beli-camed'a, abhu manganga-mad'éu
dhu kapai titu keéna etu rai-haha. Gaji dheu ca
lod'o nia dhoka heli laludhu telu moo di; te ngaa
neo laludhu be'a, abhu dhoka ca moo di. Masi

% 6:2 Sakaria 1:8,6:3,6 * 6:4 Sakaria 1:8,6:2 * 6:5 Sakaria

ka semi ééna, dheu bisa boe pa'ele iie aj'u saitun
dénge aj'u anggor étu d'ara oka ra.”*

Segel ka epa — dhéu ae madhe

7 Ele ééna ka, Ana Kalébho ne bhoke segel ka
épa. Heia ja'a tadengi lii néti badha aae ka épa
hia paredha, peka na, “Lamu dénge ka!” 8Kaca'a
laa, ja'a ladhe kedhi jara ci'u dhu réu na sanama
karara. Dhéu dhu manya'e jara ne, ngara na
‘Mamadhe’. Aa abhu dhu madhutu ne re limuri,
ngara na ‘Era pea Samanga Dhéu Madhe’. Rengu
dua ra abhu koasa ho lasi pamadhe dheu etu
rai-haha pake samala, téu manganga-madeu,
paped'a-tarégu, dénge pasoku badha hui dhu
bhelu. Ladhe ige aa'i dheu dhu madhe, aa'i-aa'i
ra ca kaboko neéti épa kaboko neti dheu dhu pea
etu rai-haha.»

Segel ka lémi — dhéu unu Lamatua tatae toke
Na pama'éte lii langu si

9Heéia Ana Kalebho ne bhoke segel ka léemi. Ka
ja‘a kedhi samanga dhéu dhu ra pamadhe uru
sera etu ro'a mei korban. Ra pamadhe réngu
lula parcaya Ama Lamatua, aa aj'a-nori dhéu
taruu lula-neti Lii Holo-Nori Na. 10 Ra pa'oo-
parodha, peka na, “Oo Lamatua, Ama dhu kapai
risi! Ama dhu mola-meci! Ji'i parcaya ngaa dhu
Lamatua peka-padhai. Te ngaa ji'i hud'i tatae
d'ai peri lod'o hari, heka Lamatua pama'ete lii

6:6 Etu rai nei, dhéu séra mamuri neti aj'u dua se. De masi
ka ra abhu manganga-mad'eéu dhu kapai titu kéna, te ngaa sad'i
aj'u dua se era etu néi, réngu bisa mamuri taruu. ¥ 6:8 Yeskial
14:21

langu, séna ka huku dhéu dhu pamadhe ji'i etu
rai-haha néi?”

11 Ropa rengu karéi rare semi ééna, heéia
réngu eci-eci ka abhu kodho pudhi robho d'ai
rai. Abhu dhu peka denge ra, “Tatae hari ku ciki
00'e, toke miu tesa aa'i. Te abhu anga miu era
dhu ra pamadhe semi miu kahei.”

Segel ka éena — mamadhe-mamopo etu dedha-
liru dénge rai-haha

12 Ka Ana Kalebho ne bhoke segel ka ena.
Kaca'a laa, ja'a ladhe kedhi rai-haha ne opo
kapai titu kéna. Heia madha lod'o maroga kiu-
kiu, nuka sémi béla médhi, aa héru mea sama

semi raa.» 13 Hua hetu-hua hetu neti dedha-liru
bebhe mai asa rai-haha, nuka sémi hua aj'u hoa

dhu kabhui, lula leke ngelu aae. 14 Heéia ja'a
ladhe, na, liru mae bagi mi dua, ka lulu nuka
semi dhepi, toke ele. Aa ledhe-ledhe denge pulu
aa'i-aa'i ra gaged'o, toke ele neti era ra.» 15 Ropa
j'ara se j'aj'i, dhéu aa'i-aa'i etu rai-haha, mulai
néti dhéu aae-dhéu kapai, komedhaa sordad'u,
dhéu kaja-su'i, toke d'ai énu séra, aa'i-aa'i ra
madha'u titu kena. Ka rai lasi lu'u etu ro'a-ro'a
loe, denge sasanga-sasanga hadhu etu ledhe.»
16 Dhéu séra pua ledhe-ledhe aa hadhu aae séra,
peka na, “Saguru mere ka ji'i laa! Pahuni ji'i
seéna ka Nengu dhu madheédi etu dedha kadera
paredha aae éeéna, baku neédhi ji'i. Aa Ana
Kalébho ééna huku ia ka ji'i* 17 Ira ii! Ji'i

% 6:12 Rai-haha Rupa Hiu 11:13, 16:18, Yesaya 13:10, Yoel

laho mae-mae le, te lod'o d'ai mamadhe-mamopo
kena! Ama Lamatua denge Ana Kalebho eéna,
neo dutu nanasa Réngu mi dedha ji'i. Te ngaa éci
sa bisa boe sili rare, héia tatu madhe aa'i meu-
meu!”s

7

Ama Lamatua tao cap mi 144.000 (cangasu
épa nguru épa riho) dhéu

1 Heia ja'a ladhe keédhi ana pajuu Lamatua
dheu épa puru mai neti sorga, titu étu épa
madha ngélu étu rai-haha ne, ho taha ngélu.
Ka ngeélu bisa boe tiu asa d'ara dhasi, rai-dedha,
dénge aj'u-aj'u.* 2 Lamatua hia si koasa, ho ra
pa'ele iie rai-dedha dénge d'ara dhasi. Ka ja'a
kéedhi hari ana pajuu dhu leo ca dhéu neti sorga,
mai neti dhimu. Na mai néti déenge cap Ama
Lamatua dhu mamuri taa-taa. Heia na rodhe
mi ana pajuu dheéu epa sera, peka na, 3 “Mate
ku! Baku pa'ele iie ku rai-dedha, do d'ara dhasi,
do aj'u séra. Mate toke ji'i tao ngare ku cap mi
katangarei dhéu unu Lamatua séra.”*

4 Ele ééna ka, réngu peka dénge ja'a, na, ana
pajuu ne tao le tadha mi dhéu unu Lamatua
sera. Dheu sera aa'i-aa'i ra 144.000 (cangasu epa
nguru epa riho) dhéu, dhu mai néeti suku Isra'el.
Nuka:

> neti suku Yahuda, 12.000 (canguru dua
riho) dheu;

suku Ruben, 12.000 dheu;

suku Gad, 12.000 dhéu;

% 6:17 Yoel 2:11, Meliaki 3:2 * 7:1 Yermia 49:36, Daniel 7:2,

6 suku Aser, 12.000 dhéu;

suku Naftali, 12.000 dheu;

suku Manase, 12.000 dheu;

7 suku Simeon, 12.000 dhéu;

suku Lewi, 12.000 dheu;

suku Isaskar, 12.000 dhéu;

8 suku Sebulon, 12.000 dhéu;

suku Yusuf, 12.000 dheéu;

aa neti suku Benyamin, 12.000 dheu.

Dheu mola-meéci koa-kio Ama Lamatua denge

Ana Kalébho

9 Ele éena ka, ja'a kedhi dhéu ae titu kena,
dhu ige kore boe. Réngu mai néti suku aa'i-aa'i,
neti udhu-rasa aa'i-aa'i, neti kabarai aa'i-aa'i, aa
neti lii aa'i-aa'l eétu rai-haha. Réngu pakaboko
tangara asa kadera paredha, aa asa Ana Kalébho
kahei. Dheu sera pake kodho pudhi, aa ra kepe
dénge réu palam. 10 Ka aa'i-aa'i ra koa-kio, aku
rengu na,
“Ji'i koa-kio Ama Lamatua ji'i,

dhu madhedi etu kadera paredha Na.

Ji'i ded'e padedha-dedha Ana Kalébho ne kahéi!
Réngu se'e ka dhu pala mamuri hia ji'i.
Réngu se'e ka dhu bhoke j'ara mamuri hia ji'i.”

11 Ropa padhai lii rare sémi eééna, ana pajuu
Lamatua neti sorga dhu rai-reo rare kadera
paredha ne, patitu ketu urutuu ra, toke rehu d'ai
rai, tangare asa kadera paredha aae ne. Katua-
katua denge epa badha aae séra, tao madhutu
semi eéna kaheéi. Réngu aa'i-aa'i ra pahaha iisi
mi Ama Lamatua, 12 aa ra peka na,
“Tare'al Eéna tare'a-re'a!
Ji'i koa-kio Ama Lamatua kaheéi!

Ji'i j'oka padedha-dedha kolongara Lamatua
kaheéi!
Ngangee dénge lii padhai Lamatua, dhu leke
mola-mola.
Koasa Lamatua dhu kapai risi eele.

A'era Lamatua seli eele.
Ji'i loe boe maneéngi makasi mi Ama Lamatua.
Ji'i loe boe pakab'ua Lamatua.
Leke! Tare'a sémi eéna!”
13Ropa rengu koa-kio rare sémi ééna, heéia neti
24 (dua nguru epa) katua se, eci karei ja'a, aku
néngu na, “Dhéu ae-ae dhu pake kodho pudhi se,
eu tadha si, do? Rengu se mai neti mia?”
14 Te ngaa ja'a dhaa, peka na, “Aad'o, ama. Ja'a
tadhe boe rengu se, cee. Ama ka dhu tadhe risi.”
Ka na peka denge ja'a, aku nengu na, “Réngu
se, dhéu dhu bhodho neti d'ara j'aj'éra aae.
Reéngu se, dheu dhu pake le raa Ana Kalebho ne,
sena ka rase medha-papake ra,
aa tao papudhi kodho ra.=
15 Néti eéna ka, rengu titu étu madha kadera
paredha Ama Lamatua.
Meéu-meéda rengu lalau-lalo'o Lamatua etu d'ara
Emu Manéngi-Mangaj'i Na.
Lamatua denge si taa-taa.
Lamatua madhenge si taa-taa.
16 Pe rengu re'a heka manganga.
Pe rengu koko-kamango heka.
Pe madha lod'o paképu heka si.
Pe ka'uri rengu carici heka leke lod'o pana.*

% 7:14 Daniel 12:1, Mateos 24:21, Markus 13:19 ¥ 7:16 Yesaya
49:10



Rai-haha Rupa Hiu 7:17 XxXviii Rai-haha Rupa Hiu 8:4

17 Ana Kalébho dhu padetu dénge kadera
paredha éena,
Pe Néngu ka j'aj'i dhéu bata-magee ketu réngu.
Eéna na Néngu ka eo néti si,
lasi rinu asa madha éi dhu néti mamuri hia
dheu.
Pe Lamatua saku eele sasusa ra,
sena ka ra tangi ia ka.”

8

Segel ka pidhu — ana pajuu Lamatua sémi rare
tebhe pidhu bua

1 Heéia Ana Kalébho ne bhoke segel ka pidhu.
Kabedhi laa, aa'i-aa'i etu sorga kalau-karéeto boe.
Abhu boe lii eci sa, pe d'ai catenga jam sa.
2 Ka ja'a ladhe kedhi ana pajuu dhéu pidhu neti
sorga, titu taruu etu madha Ama Lamatua, dhu
pa‘éra lalau Ne. Réngu éci-éci ka semi rare
tébhe ra.

3Ka ana pajuu dhu leo ca dhéu, titu étu madha
mei era tunu raa aj'u heu mengi. Nengu dhu
ned'u déenge mago hualaa cue, era isi raa aj'u
héu méngi. Héia ra hia ne raa aj'u héu mengi
ae-ae, sena ka na pab'ali denge lii manéngi-
mangaj'i neti dheu unu Ama Lamatua. Ka na
néti mago hualaa, ho tao semi korban dhu heu
meéngi, séna ka la'e teke asa dedha mei hualaa
etu madha kadera paredha aae.* 4 Ka na tunu
raa aj'u heu mengi ne. Heia heu mengi na ca'e

% 7:17 Lii Sod'a Koa-Kio 23:1-2, Yeskial 34:23, Yesaya 49:10,

asa madha Ama Lamatua, palere-lere denge lii
manengi-mangaj'i neti dheu unu Lamatua.

5 Ele ééna ka, ana pajuu ne nare ai néti dedha
mei ne, la'e tao asa d'ara mago hualaa eéna.
Héia na péci mago ne asa rai-haha. Kaca'a laa,
ja'a ladhe kédhi bela kaceb'a lolo aae néti g'ana-
kariu etu rai-haha. Ka lii tea ma'éte boe, aa rai
opo kapai titu kéna.*

6 Ele ka, ana pajuu dhéu pidhu néti sorga séra,
pa‘éra ho tiu tebhe ra.

Tiu tebhe ka eci — ana aaj'u képu-ladhu ai
7Ropa ana pajuu ka éci tiu tebhe na, heia &j'i
es aa ai pab'ali denge raa, sabhori mai asa rai-
haha. J'u'u aa'i-aa'i etu mia-mia képu-ladhu ai.
Ca era neti telu era etu rai-haha ne, kepu-ladhu
ai. Aa ca kaboko neti téelu kaboko ana aaj'u etu
rai-haha ne, dhu képu-ladhu ai kahei.»

Tiu tébhe ka dua — ngaa-ngaa étu d'ara dhasi
madhe
8 Ropa ana pajuu ka dua tiu tébhe na, ka

meédha éci sama semi ledhe aae cue dhu heo
robhe-robhe, péci la'e asa d'ara dhasi, toke ca

era néti telu era étu d'ara dhasi j'aj'i raa. 2 Héia
ca kaboko neéti telu kaboko badha etu d'ara
dhasi, madhe aa'i meu meéu. Ca kaboko néti telu
kaboko kapa aa'i-aa'i etu d'ara dhasi, laho eele
aa'l si.

Tiu tébhe ka télu — éi j'aj'i péd'u

© 8:5 Atora néti Ama-ama Agama 16:12, Yeskial 10:2, Kalua néti

10-11 Ropa ana pajuu ka télu tiu tebhe na, héia
néti dedha-liru hua-hétu aae cue bebhe mai,
nuka sémi ob'o kapai aae eci dhu heo. Hua-héetu
ne, ngara na ‘Ped'v’. Ropa na bebhe mai, éi loko
dénge madha ei, j'aj'i ped'u. Heia neti dhéu dhu
rinu, ae ka dhu madhe. Ladhe semi loko denge
éi madha etu rai-haha ne hag'e mi télu, na, ca
hag'e j'aj'i ped'u.»

Tiu téebhe ka épa — madha lod'o, héru denge
hua-hétu maroga

12 Heia ana pajuu ka épa tiu tebhe na. Kaca'a
laa, madha lod'o, héru denge hua-hetu léke
hake, héia maroga. Ladhe re méu, maroga épa
jam, lula madha lod'o heo iia heka. Aa ladhe re
meda, maroga kiu-kiu eépa jam kahei, lula heru
denge hua-hetu heo iia heka kahei.=

13 Ele ka, ja'a doa keétu, ka ladhe kédhi manea
luji ci'u dhu lela dedha titu kéna. Na parodha,
peka na, “Kasian! Kasian! Beéli-cameéd'a j'aj'éra
kapai leke dheu aa'i-aa'i dhu mamuri etu rai-
haha. Te ana pajuu dhéu télu era, dhu tiu meéka
tébhe ra.”

9

Tiu téebhe ka lemi — kabara paj'éra dhéu rai-
haha
1 Ele ééna ka, ana pajuu ka lémi tiu tebhe na.
Heéia ja'a kedhi hua-hétu cue beébhe asa rai-haha.
Ra pangéd'u hua-hétu ne gagoe éci, ho na bhoke
babédho ro'a j'aj'era dhu marema na denge boe

% 8:10-11 Yesaya 14:12, Yermia 9:15 ¥ 8:12 Yesaya 13:10,

too. 2 Lod'o na bhoke nare babedho ro'a ne,
kaca'a laa séb'u dhu medhi guru-guru kalua mai,
nuka semi seb'u ai na'e j'ami. Séb'u ne kalua
mai dhu kahore-kahore, ca'e la'e asa dedha, ka
dedha-liru déenge madha lod'o maroga.» 3 Héia
kabara ae titu kéna, lela néti d'ara seb'u ai ne, ka
bebhe asa rai-haha. Ama Lamatua dhu panged'u
le koasa mi rengu, sama semi karakarai.» 4 Te
ngaa Ama Lamatua peka denge si, ho baku
pa'ele iie j'u'u, aj'u-aj'u, déenge ana aaj'u etu rai-
haha. Te ngaa ra hud'i paj'éra ku dheu dhu
dénge boe tadha Lamatua étu katangarei ra.»
5 Lamatua soro téke kabara se paj'éra dheu sera
toke d'ai lemi heru, te ngaa bisa boe pamadhe si.
Dhodhoka tao paped'a di, sama semi karakarai
tépu. 6 Etu d'ara lémi héru &éna, rarii aa j'éra
titu kéna, toke ra manéngi madhe. Masi ka semi
éena, ra madhe boe.»

7 Ja'a ladhe rupa kabara se sama seémi jara
pamusu. Rengu pake solo kapala musu dhu tao

neti hualaa. Réhu ra sama sémi réhu dheéu.»
8 Reu ketu ra madhera eci eéna ka dénge reu

kétu dhéu bhéni. Ngutu ra mariu sémi ngutu
singa.> 9 Réngu se oe semi pake kodho beési
etu sangasa ra. Lil kahaku éla ra médhu sama
semi jara sordad'u ae titu kéna dhu ére kareta
pamusu ra.* 10 Reu lai ra éra titu kena, aa dhu
déenge raco nuka sémi raco karakarai. Rengu se
abhu koasa, ho paj'era dhéu pake raco ra, toke
d'ai 1lémi héru. 11 Dhéu aae kabara se, nuka

ketu neti rengu aa'i-aa'i dhu ra babege si neéeti
d'araro'aj'aj'éra dhu denge boe too-lane. Ngara
na etu d'ara lii Ibrani, Abadon, aa madhutu lii
Yunani, Apolion. Sasoa na, “Dhu d'ei pa'ele iie”.

12 Dénge j'ara ne'e, seli le j'aj'era ka eci. Te
ngaa baku pamud'e! Te dua j'aj'éra dhu leo era,
dhu beli-caméd'a j'aj'i hari.

Tiu téebhe ka éna — télu rupa j'aj'éra étu rai-
haha
13 Ka ana pajuu ka éna tiu tebhe na. Heia ja'a
kéedhi mei hualaa, era dhu pake tunu raa aj'u heu
mengi, dhu patangara dénge Lamatua. Ka lii eci
kalua neti epa tadhu etu kabicu mei eéna,* 14 ho
peka denge ana pajuu dhu heka tiu nare tebhe
na, “Abhu ana pajuu dhéu epa, dhu nébhu nare
sange ne'e leke eki etu d'ara loko aae éci, dhu
ngara na Efrat. Lamu patabuli eele si!” 15 Heia
la'e patabuli si, sena ka ana pajuu épa se lasi
pamadhe dhéu, dhu leke denge téu na, heru na,
lod'o na, denge jam na, dhu Lamatua pama'ete
nare le. Ladhe edhi bagi dhéu aa'i-aa'i étu rai-
haha ne mi télu kaboko, na, dhu madhe, ca
kaboko. 16 Rengu peka denge ja'a, na, sordad'u
ana pajuu dhu ca'e jara pamusu sera aa'i-aa'ira,
dua ngasu juta dhéu. 17 Heéia ja'a ladhe kedhi
sordad'u dénge jara ra. Sordad'u se dhu pake
kodho beési pa'abhe sangasa ra. Kodho se nuka,
dhu mea géu-géu, mangeru kale'e, dénge karara
oe sémi éi nasu. Rupa ketu jara se, sama sémi
kétu singa. Néti héb'a jara se, kalua ai, seb'u, aa
ei nasu, 18 ho hia j'aj'éra telu rupa asa rai-haha,

% 9:13 Kalua néti Masir 30:1-3

toke dheu etu rai-haha ne madhe aa'i ca kaboko
neti telu kaboko. 19 Ele éena, heia jara se lasi
paj'éra dhéu pake héb'a dénge réu lai ra. Etu
réu lai ra, abhu ketu sémi ketu mege.

20Te ngaa abhu dhéu cahag'e etu rai-haha, dhu
ra pamadhe boe néti j'aj'era se'e. Masi ka sémi
éena, rengu neo boe teke eele bhabhelu-katub'a
ra. Réngu sogo-tagu taruu nidhu aa meédha-
panyau dhu ra tao neti hualaa, doi pudhi,
tabaga, hadhu, denge aj'u. Masi ka medha se
bisa boe redhi ngaa-ngaa, bisa boe tadéngi ngaa-
ngaa, aa bisa boe kako, te ngaa ra loe boe sogo-
tagu si.* 21 Dheéu se'e ro'o boe loe kahei neéti
sasala dhu leo, nuka semi pamadhe dheéu, pake
na'i nidhu, tao j'ara karehe denge dhéu dhu j'aj'i
boe dhéu ému-kamali ra, aa mana'u pagogo-
pagero.

10

Ana pajuu néti sorga dhu néd'u dénge lalulu
sasurt iiki

1Heia ja'a ladhe kédhi ana pajuu Lamatua dhu
kapai éci puru mai neti sorga. Ra'i-liru sarimu
nare ngi'u na. Kétu na dhu poi dénge saroo.
Réhu na heo sama semi madha lod'o, aa haga
na heo éci ééna ka dénge heo ai. 2 Néngu ne
kepe dénge lalulu sasuri iiki, dhu bhoke teke.
Na titu, haga g'ana na etu d'ara dhasi, haga kariu
na etu dedha-rai. 3 Heia na pa'oo-parodha, sémi
lii taraa singa. Ropa na pa'oo-parodha nare, héia
d'oro lii pagod'o-god'o pidhu hari. 4 Ropa d'oro

lii, ka ja'a neo suri lii padhai ra. Te ngaa ja'a
tadengi lii eci néti sorga, peka na, “Eu baku lolo
denge dheu lii padhai lula-neti pidhu d'oro se'e!
Mage mu suri ngaa-ngaa kahei.”

5 Ka ana pajuu dhu titu haga calaa étu dedha-
rai, aa haga calaa etu d'ara dhasi eéna, j'oka ai
g'ana na asa dedha-liru, 6 heia na subha, peka
na, “Lii dhu ja'a peka ne, léke tare'a! Ja'a subha
denge kolongara Ama Lamatua, lula Nengu ka
dhu taa-taa! Nengu ka dhu paj'aj'iliru dénge rai-
haha, aa isi ra aa'i-aa'i. Nanene paie-iie! Lod'o
dhu edhi tatae eéna, mamai na oe detu le. 7 Te
ladhe ana pajuu Lamatua ka pidhu ééna neo tiu
téebhe na, pe Lamatua tao madhutu ngaa dhu uru
éena dhéu dhae re'ameka. Te ngaa, ngaa dhu Na
neo tao ne, Na peka le dénge dhéu reti lii padhai
Na dhu lalau-lalo'o Ne. De nanene paie-iie, te lii
padhai Ja'a ne leke tare'a.”=

8 Ka lii dhu ja'a tadengi neti dedha-liru eena,
peka hari dénge ja'a, aku néngu na, “Yohanis,
lamu ka asa ana pajuu neti sorga nei, dhu titu
haga na calaa etu rai-dedha, aa calaa etu d'ara
dhasi. More neéti kacui-aai na, lalulu sasuri iiki
dhu bhoke teke éena.”

9 Heia ja'a laku denge ka asa ana pajuu ne,
manengi kore sasuri iiki éena. Ka na lii dénge
ja'a, aku néngu na, “More ho mu'a ka! Eéna na
d'ara heb'a eéu, rasa kee nuka semi dhua nasu
oni, te ngaa étu d'ara kabake éu, rasa ped'u.”

10 Ropa na padhai lii nare semi eéna, ka ja'a
semi kore sasuri iiki eena neti kacui-aai na. Heia

ja'a ku'e dénge ka. Etu d'ara héb'a ja'a ne kee
semi dhua nasu oni. Te ngaa ropa ja'a dheéle, ja'a
rasa na etu d'ara kabake ja'a péd'u.*

11 Ka abhu dhu pua ja'a, peka na, “Eu hud'i
lamu hari ku, ho peka dénge ka ngaa dhu beli-
camed'a Lamatua neo tao etu rai-haha. Peka
j'ara-j'ara dhu beli-camed'a j'aj'i mi dheu aae
aa'i-aa'i, mi dhéu neéti suku aa'i-aa'i, neti udhu-
rasa aa'i-aa'i, aa denge neti lii aa'i-aa'i etu rai-
haha.”

11

Dheu reti lii padhai Ama Lamatua dhéu dua
dhu kapai risi

1 Heia ra j'ole hia ja'a aj'u a'uku calaa dhu
madhera nuka semi tatea. Ka Ama Lamatua
paredha ja'a, peka na, “Yohanis, lamu ho uku
Emu Kapua Manéngi-Mangaj'i Ja'a dénge mei
sogo-tagu na etu kota Yerusalem. Aa ige dhéu-
dhéu dhu sabaj'a etu d'ara Emu ééna.» 2 Te
ngaa madha Emu Manéngi-Mangaj'i €éna, mage
mu uku, te era eéna dhu hag'e eele le hia suku-
suku leo dhu tadhe boe Ja'a. Eéna na réngu mai
j'aj'eli leli ho pakaj'alu kota Ja'a ne, d'ai télu téu
denge cabéka (nuka, 1.260 [ca riho dua ngasu
éna nguru] lod'o).= 3 Pe Ja'a pua dheu Ja'a dhéu
dua lasi asa era eééna, séna ka reti lii padhai Ja'a.
Dhéu dua se pake médha sasusa, aa ra lole lii
moa neti Ja'a, toke éle 1.260 (ca riho dua ngasu
éna nguru) lod'o eéna.”

% 10:10 Yeskial 2:8—3:3 % 11:1 Yeskial 40:3, Sakaria 2:1-2
% 11:2 Lukas 21:24

4 Sakaria, ca dhéu neéti lii padhai Lamatua, dhu
suri mema le néti uru ka, lula-neti dheu dua se.
Na pakasame sémi aj'u saitun dua kapua, aa era
tateke labhu dua, dhu patitu tangare asa Ama
Lamatua, dhu j'aj'i Ketu mi dhéu aa'i-aa'i etu rai-
haha.# > Ladhe dheu neo paj'éra dhéu dua dhu
réti lii padhai Lamatua, eéna na ai bhodho néti
d'ara heb'a ra, ho paképu aa'i musu ra. Denge
j'ara sémi ne'e, dhéu dhu neo paj'éra si, tatu
madhe. ¢ Lod'o dua ra j'aj'i dheu reti lii padhai
Lamatua etu rai-haha ne, Lamatua panged'u ra
koasa ho ra bisa taha &j'i, koasa séna ka tao
madha eéi j'aj'i raa, aa koasa ho ad'u-ue rupa-
rupa mamadhe-mamopo étu rai-haha, madhutu
dad'ei ra.=

7Lod'o d'ai ele sasab'a-la'a ra, €éna na badha
bhelu ci'u bhodho mai néti ro'a j'aj'éra dhu
denge boe too-lane. Badha ne'e lab'a réngu
dua ra, toke na segi si, aa na pamadhe dua ra.»
8-9Denge j'ara ne'e, dua ra madhe étu kota kapai,
dhu uru ééna era dhéu paku pamadhe Lamatua
rengu etu aj'u palolo-palebha. Te kota ne'e j'aj'i
le kota bhelu, sémi kota Sodom dénge rai Masir
uru ééna. Eéna na, dhéu core eele ngi'u aae dua
ra, toke d'ai telu lod'o denge ca eta. Ka dhéu-
dheu neti suku aa'i-aa'i, neti udhu-rasa aa'i-aa'i,
aa denge néti kabarai aa'i-aa'i ra, mai lingu.
Dheéu se ro'o boe hia ijin ho padhane si,* 10 Jula
ra karej'e laladhe ngi'u aae dheu dua se, dhu mai

% 11:4 Sakaria 4:3,11-14 ¥ 11:6 1 Dhéu Aae séra 17:1, Kalua
néti Masir 7:17-19, 1 Samuel 4:8 ¥ 11:7 Daniel 7:7, Rai-haha
Rupa Hiu 13:5-7, 17:8, Daniel 7:21 % 11:8-9 Yesaya 1:9-10



Rai-haha Rupa Hiu 11:11 XXXVil Rai-haha Rupa Hiu 11:15

lalai ngangee dhéu ae étu rai-haha ne. Ka dhéu
se aa'l-aa'l ra tao pesta, aa ra pa'adhu hadia éci
denge éci.

11 Te ngaaropa ele telulod'o dénge ca éta, héia
Ama Lamatua hia si a'ae, ka dua ra mamuri hari.
Héia dheu-dhéu dhu ladhe redhi si, madha'u
toke isi ra rebha-rébha.®* 12 Ka dheu dua se
tadengi lii dhu medhu éci neti dedha-liru pua
ra, peka na, “Dua mi ca'e ka asa ne'e mai!” Heia
dua ra ca'e asa dedha-liru lasi denge ra'i-liru
dhu sarimu nare si. Ropa redhi sémi eéna, ka
musu ra malaa ko'a-ko'a séne.® 13 Kaca'a laa, rai
opo dhu kapai titu kéna. Ladhe ige emu aa'i-
aa'l etu d'ara kota, neti canguru eému, dhu guri,
cue. Aa dhéu dhu madhe, pidhu riho dhéu. Dhu
madhe boe, ra madha'u bia. Te ngaa rengu ééna
na pakab'ua kahei kolongara Ama Lamatua, lula
Néngu ka dhu ned'u paredha étu sorga.»

14 Denge sémi ne'e, j'aj'éra ka dua seli le. Te
ngaa baku pamud'e! Te calaka ka télu oe mai
kéna.

Tiu téebhe ka pidhu — Ama Lamatua dénge
Yesus Kristus réd'u paredha étu rai-haha
15 Héia ana pajuu Lamatua ka pidhu tiu tébhe
na. Kaca'a laa, ja'a tadéngi lii ae-ae neti sorga,
dhu peka na,
“Limuri ne, dhu red'u paredha étu rai-haha,
dhodhoka Ama Lamatua denge Kristus,
nuka Dhéu dhu Lamatua hag'e nare
karei neéti uru ka mai.

% 11:11 Yeskial 37:10 * 11:12 2 Dhéu Aae séra 2:11 ¥ 11:13
Rai-haha Rupa Hiu 6:12, 16:18

Eéna na Lamatua neéd'u paredha taa-taa,

sama semi Dheu Aae.” -
16 Ka 24 (dua nguru epa) katua dhu madhedi

etu dedha kadera paredha etu madha Ama
Lamatua, tadéngi lii eééna kaheéi. Heia ra patitu
kétu urutuu, toke rehu ra d'ai rai, ka ra koa-kio
Ama Lamatua, 17 aa sod'a, peka na,
“Oo Ama Lamatual!
Kétu ji'i!
Ama Lamatua ji'i!
Lamatua ka dhu paredha aa'i-aa'i.
Lamatua ka dhu koasa nare aa'i.
Lamatua ka dhu karei neti uru ka mai.
Lamatua ka dhu deo ne'e ne.
Ji'i manengi makasi mi Lamatua,
Lula Ama pake le koasa Mu dhu kapai risi,
sena ka med'u paredha etu rai-haha.
18 Te ngaa dheu neti suku-suku nasa titu kéna,
lula réengu ro'o boe madhutu Lamatua.
Te ngaa limuri ne, Lamatua nasa kahei,
lula réngu ro'o boe tadhe Ne.
Limuri ne, d'ai le lod'o na,
sena ka Lamatua huku dheu dhu pusi-pahae
boe Ne.
Limuri ne, d'ai le lod'o na,
ho Lamatua palaho dhéu dhu palaho dheu
leo.
Limuri ne, d'ai le lod'o na,
ho Lamatua parisa lii langu dhéu madhe.
Limuri ne, d'ai le lod'o na,
ho Lamatua b'ae-baj'a éi kabhésu dhéu sab'a
Na.
Nuka: dheu reti lii padhai Lamatua,

% 11:15 Kalua neéti Masir 15:18, Daniel 2:44, 7:14,27

denge dhéu unu Lamatua,
Ana iiki-dheu kapai, dheu ngeéru-dheéu
heka.
Lamatua b'ae rui-j'aj'era mi dhéu aa'i-aa'i ra,
dhu pakab'ua kolongara Na.”#

19 Fle ééna Kka, ja'a ladhe kedhi babeédho
Emu Manéngi-Mangaj'i Lamatua etu sorga, dhu
conge teke. Ka ja'a kedhi boaraka dhu uru eéna
era téke lii paredha Ama Lamatua dhu suri étu
lei hadhu. Heéia bela kaceb'a lolo aae neti haa,
néti dhimu, d'oro lii pagod'o-god'o, rai-haha ne
karedha, denge ¢&j'i es hadhu dhu bia, kabhui
mai neti dedha-liru.»

12

Mege naga pamusu dénge dhéu bhéni aa
denge ana na

1 Ka cag'ag'a laa, ja'a kedhi tadha éci dhu
kapai titu kena céu étu dedha-liru, dhu dhéu
dhae redhi meka ca teka sa. Tadha ne, nuka
semi: bhéni ca dhéu dhu ngi'u na pahutu dénge
madha lod'o. Héru j'aj'i mi era pacapa haga na.
Neéngu pake solo dhéu aae, dhu denge hua-hetu
canguru dua bua. 2 Bheéni ne denge babia, ka
dhu tangi, te abhu le tadha ho nara iisi.

3Kaca'alaa, ja'a kédhi hari tadha eci dhu kapai
aae, dhu ceu etu dedha-liru kaheéi. Tadha ne,
nuka mege naga mea ci'u dhu kapai. Kétu na
pidhu, aa tadhu na canguru bua. Etu kétu na
sera, dhu pake solo dhéu aae.* 4 Na pake réu

% 11:18 Lii Sod'a Koa-Kio 2:5, 110:5, 115:13 ¥ 11:19 Rai-haha
Rupa Hiu 8:5, 16:18, 16:21 ¥ 12:3 Daniel 7:7

lai na, ho saku eele hua-hetu ca kaboko neti telu
kaboko etu dedha-liru. Heia na core hua-hétu se
asa rai-haha. Ka la'e titu etu madha bheéni ne,
na tatae toke bheéni ne nara iisi. Te na neo dhele
denge ka ana neti bheni ne.* 5 Heia bheni ne
nara iisi Ana Mone ca dheu. Te ngaa ana pajuu
Ama Lamatua ca dheu neti sorga, mai parame
nare Ana ne, ka rai neti asa Lamatua, sena ka
ned'u paredha sama-sama dénge Ama Lamatua
etu sorga. Te béli-camed'a Ana ne paredha suku
aa'i-aa'i etu rai-haha dénge koasa dhu kapai risi
eele. 6 Te ngaa bheni ne rai la'e asa d'ara

mamoo éci dhu Lamatua tao téke hia ne. Pe ra
ladhe-leru ne, toke telu teu denge ca eta, (nuka,

1.260 [ca riho dua ngasu ena nguru] lod'o).

Mikael pamusu denge mege naga étu sorga

7Ele ééna Ka, j'aj'i pamusu aae étu sorga. Ana
pajuu Ama Lamatua neti sorga, dénge kapala
musu ra Mikael, lab'a mege naga denge ana
pajuu na.* 8 Ka Mikael si segi mege naga ne
dénge ana pajuu na séra. Ele ka, ra kai mege
naga ne dénge ana pajuu na seéra, ho pea ia ka
etu sorga. 9 Néti eéna ka, ra bhabhoo eele si neti
sorga, heia core si asa rai-haha. Mege naga ne,
nuka dhéu aae nidhu, dhu ngara na ‘Lamatua
nidhu’. Karei neti uru ka, néngu ne'e ka dhu
leko-monya dhéu ho ad'u-ue sasala.* 10 Heia ja'a
tadengi hari lii dhu meédhu éci neti dedha-liru,
peka na,

% 12:4 Daniel 8:10 ¥ 12:5 Yesaya 66:7, Lii Sod'a Koa-Kio 2:9
% 12:7 Daniel 10:13,21, 12:1, Yudas 9 ¥ 12:9 Lii Lolo dhu Uru
Teka 3:1, Lukas 10:18

“Uru ééna, mege naga ne'e ka dhu titu dhii-dhii
étu madha Ama Lamatua.
Sasab'a néngu, nuka peéci sasala asa a'ari
edhi, dheu parcaya sera.
Na loe boe galaa si meéu-meda.
Te ngaa limuri ne, ra bhabhoo eele ne neti sorga.

De limuri ne aa'i-aa'i tesa le.
Te d'ai lod'o na kena, sena ka Lamatua hia
mamuri mi dheéu rai-haha.
Limuri ne Lamatua neéd'u le paredha dénge

koasa Na dhu kapai.
Aa Na ded'e le Kristus,
Dhéu dhu hag'e nare ho j'aj'i Dhéu Aae
dhu paredha suku aa'i-aa'i ra.»
11 A'ari edhi sera ka dhu segi mege naga eéna,
dhu uru éena péci sasala mi réngu,
lula raa Ana Kalébho dhu suti séna ka saku
eele sasala-sasigo ra.
A'ari edhi segi ne kahei,
lula réngu bani lole Lii Holo-Nori Lamatua.
Masi ka dhéu nasa ho neo pamadhe si,
te ngaa ra bege boe.
12 De aa'i-aa'i dhu mamuri etu sorga hud'i
karej'e-karae ku!
Te ngaa aa'i-aa'i dhu mamuri étu rai-haha hud'i
bori pa'éra ku,
lula mamadhe-mamopo oe bébhe mai leke
miu.
Dheu aae nidhu puru mai le étu talora aae
miu.
Néngu nasa titu kéna,
lula ne'a, na, lod'o ho nengu tao bhabhelu,
oe ele kéna!”

% 12:10 Ayub 1:9-11, Sakaria 3:1

Mege naga patangi-tenge bhéni ééna étu rai-
haha

13 Ropa mege naga ne'a, na, néengu dhu ra core
le asa rai-haha, ka la'e dénge tenge bheéni dhu
nara iisi Ana ééna, ho neo paj'éra ne. 14 Te
ngaa ra hia bhéni ne éla dua, nuka semi ela
manea luji, séna ka na lela la'e lu'u asa d'ara

mamoo dhu pakaj'éu néti mege naga. Etu era

néi, ra ladhe-leru ne, toke télu téu dénge ca éta.*
15 Ropa nedhi nare semi eéna, heia mege naga
ne sabhuu éi, nuka sémi éi aae lala, ho neo hae
neti bhéni ne. 16 Te ngaa rai-haha bara bhéni ne,
dénge j'ara pacangange rai, ho dhela aa'i méu-
meéu ei ne, dhu kalua neti d'ara heb'a mege naga,
sena ka baku d'ai bhéni ne. 17 Ka mege naga ne
nasa titu kéna denge bhéni ne. Héia la'e pamusu
denge ana-ana leo néti bheni ne, nuka dheu-
dhéu dhu madhutu lii paredha Ama Lamatua,
aa dhu loe boe neti peka-padhai Lii Lolo Be'a

lula-neéti Yesus. 18 Ele ééna ka, mege naga ne la'e
titu ka etu sebhe dhasi, denge kadhi ngutu keru-
kéru.

13

Badha bhelu dhu kalua neti d'ara dhasi
1 Heéia ja'a kedhi badha bhelu ci'u dhu kalua

néti d'ara dhasi. Badha ne, ketu na pidhu, aa
tadhu na canguru. Etu kolo tadhu na séra, dhu

* 12:14 Alkitab lii Yunani uru téka, suri peka na, “ca lod'o, dua
lod'o, dénge ca'eta lod'o”. Lii se'e, sama sémi etu sasuri Daniel
7:25, 12:7. Lod'o ééna, nuka 42 (épa nguru dua) heru, do, 1.260
(ca riho dua ngasu éna nguru) lod'o etu fasal 11:2-3.

pake solo dhéu aae. Etu kétu na séra, dhu suri
lii-lii pakarehe Ama Lamatua.* 2 Ngi'u na, sama
semi meo aasu. Haga na, éci eéna ka dénge
haga kiu aau. Héb'a na sémi heb'a singa. Mege
naga eena panged'u koasa na mi badha bhelu
ne, ho madhedi etu dedha kadera paredha, aa
pake koasa na aa'i-aa'i.s 3 Etu keétu éci néti
badha bhelu ne, abhu era hisu aae eci, nuka
semi dhu ra pare ne ka oe madhe, te ngaa madhe
boe. Dheu aa'i-aa'i etu rai-haha ne malaa, ropa
ladhe redhi a'era na, ka dheu se madhutu ne.
4Dheu se pahaha iisi ra mi mege naga ne, dénge
ded'e padedha-dedha ne nuka semi Lamatua,
lula mege ne ka dhu panged'u koasa na mi badha

bhelu ééna. Dhéu séra koa-kio kahéi badha
bhelu ne, peka na, “Néngu ne kapai titu kena!

Abhu boe eci sa dhu bisa segi ne!”

5 Ama Lamatua soro téeke badha bhelu ne, séna
ka na padedha iisi na, aa padhai lii pakarehe
Lamatua. Hia ne ijin kahei, ho ned'u paredha
toke d'ai telu téeu dénge ca eta (nuka 42 [épa
nguru dua] heru). 6 Neti éena ka, na padhai
lii pamanahu kolongara Ama Lamatua, dénge
pakarehe kolongara dhéu-dhéu unu Lamatua
dhu pea étu sorga.* 7 Ama Lamatua soro
téke ne kahei, ho pamusu lab'a dhéu-dhéu unu
Lamatua, toke na segi. Na abhu koasa kahei,
sena ka paredha suku aa'i-aa'i, udhu-rasa aa'i-
aa'l, lii aa'i-aa'i, aa kabarai aa'i-aa'i etu rai-haha
ne.* 8 Neéti eena ka, dheéu aa'i-aa'i étu rai-haha

% 13:1 Daniel 7:3, Rai-haha Rupa Hiu 17:3,7-12 < 13:2 Daniel
7:4-6  ** 13:6 Daniel 7:8,25, 11:36 ¥ 13:7 Daniel 7:21

ne, sogo-tagu badha bhelu eéna, nuka réngu aa'i-
aa'i dhu ngara ra suri boe étu d'ara Sasuri Ana
Kalebho. Uru ééna dhéu pamadhe Ana Kalébho
éena, te ngaa Lamatua pamamuri hari Ne. Lod'o
Ama Lamatua paj'aj'i méka rai-haha ne, Néngu
dhu suri nare le ngara-ngara néti dheu parcaya
aa'i-aa'i ra etu d'ara sasuri Na. Dhu peka na, pe
réngu sera ka dhu unu mamuri taa-taa, toke d'ai
mia-mia denge Nengu.*
9 “Nanene paie-iie!
10 Ladhe Lamatua pama'ete nare le, dhéu cee ka
dhu hud'i leke kepe,
pe ra képe rare ne.
Aa ladhe Lamatua pama'éete nare le, dheu cee ka
dhu hud'i madhe ku dénge samala,
pe ra pamadhe nengu pake samala kaheéi.”
Neti eéna ka, dhéeu-dheu unu Lamatua baku
hari kabodho, te eéna hia ra tebho ho madhutu
taruu denge parcaya Na taa-taal!®

Badha bhelu dhu bhodho néti rai-haha
11 Ele, heia ja'a kedhi badha bhelu dhu leo
ci'u, bhodho neti rai-haha. Tadhu na dua, nuka

semi tadhu kahib'i-kaléebho. Lii na nuka semi lii
mege naga. 12 Nengu neti lii padhai lamatua na,
nuka badha bhelu dhu uru éena, dhu léke pare
ka oe madhe. Na abhu koasa néti lamatua na,

séna ka na laka-seti dhéu rai-haha aa'i-aa'i ho
sogo-tagu lamatua na. 13 Nengu tao tadha-tadha

malaa dhu kapai kaheéi, toke na bhisa papuru ai
neti dedha-liru, etu madha dhéu ae-ae. 14 Dénge
j'ara sémi ne'e, ka badha bhelu ka dua ne, pake

% 13:8 Lii Sod'a Koa-Kio 69:29 % 13:10 Yermia 15:2, 43:11

koasa neti lamatua na, ho kapod'e-kabeéli dhéu
rai-haha. Na paredha dhéu ho tao meéedha sogo-
tagu cue, rupa na nuka semi lamatua na, seéna
ka ra pakab'ua lamatua na, dhu uru éena dhéu
pare ne, ka oe madhe. 15 Ama Lamatua soro
teke kaheéi, badha dhu kapod'e-kabeéli ne, ho na
hia a'ae, sena ka pamamuri medha sogo-tagu ne.
Neéti éena ka, medha sogo-tagu ne bisa padhai lii,
ho pua pamadhe dhéu dhu ro'o boe pahaha iisi
mi nengu.

16 Badha dhu kapod'e-kabeli ne laka-seti dheu
kahei, séna ka tao tadha mi ai g'ana ra, do mi
katangarei ra. Dhéu aa'i-aa'i, nuka ana iiki-dhéu
kapai, dhéu kaja-dhéu unu aad'o, dhéu enu, do
dhéu mardeka, rengu aa'i-aa'i ra hud'i abhu ku
cap eena. 17 Te ladhe aad'o, dheu sera bisa boe
pahia do paheli ngaa-ngaa. Etu d'ara cap ne, dhu
suri ngara badha bhelu ka éci, dénge nomer na.

18 De hud'i pangee paie-iie! Dheu dhu d'elu-
meu bisa re'a sasoa neti nomer eéna. Nuka “666”
(éna ngasu éna nguru ena), dhu paj'uj'u mi dheu
rai-haha.”

14

Ana Kalebho denge dheu Na 144.000 (cangasu
épa nguru épa riho) dhéu

1 Ele eééna ka, ja'a boti kétu, kaca'a laa, ja'a
ladhe kedhi Ana Kalébho dhu titu etu kolo ledhe

* 13:18 Madhutu dhéu d'élu-méu Alkitab, uru ééna étu néi,
nomer “éna”, sasoa na, ca j'ara dhu be'a boe, dhu tesa boe, dhu
meciboe, aa dhu bhelu-katub'a. De nomer “éna ngasu éna nguru
ena”, sasoa na, “dhu bhelu risi eele”.

iiki eci. Ngara na ledhe Sion. Na titu dénge
dhéu Na 144.000 (cangasu épa nguru épa riho)

dhéu. Etu katangarei dhéu se'e, dhu suri ngara
Ana Kalébho, dénge ngara Ama Na.» 2 Heia ja'a
tadengi lii eci neti dedha-liru. Lii ne kaderu semi
lii bebhe naha dhasi kapai, aa dou sémi lii d'oro.
Te ngaa lii ne culi be'a titu kéna, nuka semi dhéu
ae dhu karihu sasadhu. 3 Ka ja'a kedhi 144.000
(cangasu epa nguru epa riho) dheu se, dhu titu
tangare asa madha Ama Lamatua, dénge badha
aae epa ngi'u dhu reo rare kadera paredha
Lamatua, aa denge katua-katua sera. Dheu
ae-ae se sod'a lii sod'a hiu éci. Lii sod'a ne,
dhodhoka réngu di dhu re'a, dhéu leo aad'o.
Te réngu dhu pabe'a le denge Lamatua, lula
Lamatua pake raa Ana Na, ho sui si néti sasala-
sasigo ra. 4 Mamuri réngu mola-meci le, nuka
semi mone kalora iisi dhu pa'éci nédhi meka
denge dheu bhéni. Réngu parai eele boe denge
Ana Kalébho ééna, sad'i asa era mia eéna ka,
lula Ama Lamatua sui le rengu pake raa Ana Na,
sena ka rengu j'aj'i dheu unu Lamatua. Réngu
eci eéna ka denge hua hela dhu uru teka neti
d'ara oka hia mi Lamatua denge Ana Kalebho.
> Réngu dhu re'a boe padhai lii leko-monya, lula
d'ara ra mola.*

Télu ana pajuu néti sorga réti lii
6Ka ja'a kedhi ana pajuu Lamatua ca dhéu hari

mai néti sorga. Ana pajuu ne dhu lela dedha titu
kéna, ho rodhe paléme Lii Lolo Be'a Lamatua,

9 14:1 Yeskial 9:4, Rai-haha Rupa Hiu 7:3 ¥ 14:5 Sefanya 3:13

dhu ma'ete boe ciki sa. Na lela paléme era, ho
peka dénge dheu aa'i-aa'i étu rai-haha, néti suku
aa'i-aa'i, neti udhu-rasa aa'i-aa'i, neti lii aa'i-aa'i,
dénge negara aa'i-aa'i. ” Na pa'oo-parodha, peka
na,
“Miu hud'i pakab'ua ku Ama Lamatua!
Miu hud'i j'oka padedha-dedha kolongara Na
dhu dedha risi eele!
Lula lod'o na d'ai le,
ho Lamatua parisa lii langu dhéu aa'i-
aa'i madhutu tatao ra.

Koa-kio Ne!
Ded'e padedha-dedha kolongara Na!

Lula Nengu ka paj'aj'i liru dénge rai-haha.
Aa neti paredha Na, ka dhasi denge madha eéi
j'aj'l aa'i méu-meu.”

8 Ropa padhai lii nare sémi éena, heéia ja'a
kédhi hari ana pajuu dhu leo ca dhéu neti sorga,
dhu mai madhutu ana pajuu dhu mai uru ééna.
Na lii, aku néngu na, “Laho eele le! Laho mae-
mae le! Kota Babel dhu kapai na, laho le! Kota
dhu bhelu ééna, guri eele le pamera denge rai.
Uru éena, kota ne, nuka sémi bhéni kajeo dhu

laka-seti suku aa'i-aa'i etu rai-haha ne ho rinu
mahu, aa madhutu dad'eéi na, ka ad'u-ue j'ara

makae. Te ngaa limuri ne kota ne, pasae nare
le pala na néti nanasa Lamatua.”®

9 Heia ja'a kedhi hari ana pajuu dhu leo ca
dhéu neti sorga, mai madhutu ana pajuu ka dua
deo na. Na pa'oo-parodha, peka na, “Mata unu
mi! Dheu aa'i-aa'i dhu sogo-tagu badha bhelu
déenge medha sogo-tagu na, do abhu cap etu

% 14:8 Yesaya 21:9, Yermia 51:8, Rai-haha Rupa Hiu 18:2

katangarei, do etu kacui-aai, pe réngu pasae rare

nanasa Lamatua! 10 Béli-cameéd'a Lamatua mesa
Na sabhori mai nanasa Na mi dedha réngu, nuka

semi Na panginu si éi uuru neti éi anggor ped'u.
Eéna Na core si asa d'ara ei nasu dhu heo robhe-
robhe dhu loe boe ciki sa. Ana pajuu Na néti
sorga sera, aa Ana Kalebho eéna kahéi ladhe
rédhi j'ara ne'e.> 11 Peka ka laa, dheu aa'i-aa'i
dhu sogo-tagu badha bhelu déenge medha sogo-
tagu na, do rengu dhu leke le cap na, pe dui rare
j'aj'éra taa-taa. Seb'u neti j'aj'éra réngu bhodho
mai loe boe méu-meéda.”=

12-13 De se'e se, sasoa na, dhéu unu Ama
Lamatua, hud'i nanene ku paie-iie lii paredha
Na, aa parcaya taruu mi Yesus, aa baku hari
kabodho.

Heia ja'a tadéngi lii eci neti dedha-liru, peka
na, “Yohanis! Eu hud'i suri ku sémi ne'e: karei
neti deo ne'e, dheu dhu parcaya Lamatua Yesus,
ladhe ra madhe, réengu abhu oto.”

Heéia Roh Ama Lamatua dhu Mola-Meéci dhaa,
peka na, “Tare'a! Beéli-camed'a réngu séra oto
tare'a-re'a! Lula rengu j'éra le etu rai-haha, te
ngaa ra taha ho madhutu taruu Lamatua. De
éena na, Lamatua b'ala j'aj'éra réngu, ka rengu
mamuri j'éra heka étu sorga.”

Hahuku Ama Lamatua etu ral haha nuka semi
puu-g'étu dhu pake hela pare j'u'u
14 Ele ééna Kka, ja'a padoa ketu. Kaca'a laa,
kédhi ra'i-liru dhu pudhi lao-lao, aa ca dhéu dhu
madheédi etu dedha na. Dhéu ne, oe semi Dheu

% 14:10 Yesaya 51:17, Lii Lolo dhu Uru Teka 19:24, Yeskial 38:22
% 14:11 Yesaya 34:10

Rai-haha Tare'a-re'a. Na pake dénge solo juara
dhu tao néti hualaa, aa néd'u denge hela pare
j'u'u madeka eci.»

15 Héia ja'a kédhi ana pajuu dhéu éci hari néti
sorga, kalua neéti d'ara Emu Manéngi-Mangaj'i
Ama Lamatua. Na rodhe dhéu dhu madhédi étu
dedha ra'i-liru ééna, peka na, “Pake hela éu ééna
ho lamu puu-g'étu ka! Te d'ai le héru pakaboko

isi rai.”# 16 Ka Dhéu dhu madhedi étu dedha ra'i-
liru ne, képe nare hela na, ka na la'e puu-g'etu.

Héia na oru kaboko isi rai néti rai-haha.

17Ka ana pajuu dhu leo hari ca dheu kalua neéti
d'ara Emu Manéngi-Mangaj'i étu sorga. Néngu
néd'u dénge hela pare j'u'u madeka eci, ho neo
g'etu hua aj'u.

18 Heéia ana pajuu dhu leo hari éci kalua neéti
era tunu raa aj'u héu meéngi étu d'ara Emu
Maneéngi-Mangaj'l etu sorga. Sasab'a ana pajuu
ne, nuka j'aga ai etu era tunu raa aj'u héu mengi.
Na pa'oo pua ana pajuu dhu ned'u hela pare j'u'u
deo na, aku néngu na, “Pake ka hela éu éena,
ho lamu ka g'étu hua aj'u étu rai-haha! Te étu
nei, hua anggor dhu madhasa aa'i le.” 19Ka ana
pajuu ne kepe nare ka hela pare j'u'u na la'e asa
rai-haha, ho na g'etu hua anggor, j'ue dénge ii
kateme. Heia na pamaso hua anggor se asa d'ara
bak pacéli anggor. Ka ra j'eli maréu anggor se,
sena ka rare éi. J'éli mareu hua anggor etu d'ara
bak paceli ne, sasoa na, nanasa Lamatua. 20 Bak
pacéli ne etu li'u kota. Ropa raj'eli maréu anggor
se, heia raa kalua ae-ae. Raa ne hae sama sémi

% 14:14 Daniel 7:13 ¥ 14:15 Yoel 3:13

loko cue, dhu madhera na 300 (télu ngasu) kilo,
aa maréma na d'ai ca meter ca éta.” =

15

Ana pajuu dhéu pidhu néti sorga reti pidhu
calaka kapai asa rai-haha

1 Heéia ja'a ladhe kedhi tadha éci etu dedha-
liru, dhu kapai titu kéna, toke ja'a malaa bia.
Abhu ana pajuu dheu pidhu neti sorga, eci-eci
ka denge koasa ra, ho hia calaka kapai asa rai-
haha. Pidhu calaka se, nuka j'aj'éra dhu limuri
teka. Ladhe j'ara se aa'i-aa'i ra j'aj'i ka, d'ara
Ama Lamatua pacuhi, ka nasa heka dénge dhéu
rai-haha.

2 Ka ja'a kedhi dhasi dhu ha'a-ha'a, nuka semi
téeru dhu pab'ali dénge ai. Ja'a kédhi kahéi
dheu ae dhu titu étu sebhe dhasi ééna. Dhéu

se'e ka dhu madhutu boe badha bhelu ééna, aa
ra sogo-tagu boe medha sogo-tagu na, aa dhu

semi boe cap na heéi. Rengu aa'i-aa'i dhu képe
denge medha lii sod'a éci nuka semi sasadhu,

dhu ra abhu néti Ama Lamatua. 3 Ka ra sod'a
lii sod'a éci dhu Musa suri. Musa ne, ana pua-

paleha Ama Lamatua uru-uru sera. Dhéu se'e
se sod'a kaheéi lii sod'a éci_dhu koa-kio Yesus.
Te uru eéna, dhéu pamadhe Ne, sama sémi

dhéu roro pamadhe ana kalébho étu d'ara Emu

* 14:20 Alkitab lii Yunani suri madhera loko ne, “1.600 (ca riho
ena ngasu) stadia”, sama semi 296 (dua ngasu ceo nguru éna)
toke 300 (telu ngasu) kilometer. Aa maréma loko ne, ra suri, peka
na, “katitu na, semi madhera dhari rarapa jara”, nuka ca meter
dénge ca'eta. Jara ra kapai risi néti jara Edha. % 14:20 Yesaya
63:3, Tangi Lii Ngob'i-ngob'i 1:15, Rai-haha Rupa Hiu 19:15

Kapua Manengi-Mangaj'i Ama Lamatua, séna
ka pamaringi d'ara Na. Dhéu se sod'a, peka na,”
“Ji'l koa-kio Ama Lamatua!
Ji'i j'oka padedha-dedha kolongara Na!
Lula koasa Lamatua kapai risi eele.
Denge a'era Na kapai titu kena.
Lamatua ka dhu ned'u le paredha mi suku aa'i-
aa'i etu rai-haha.
Lamatua ka dhu j'aj'i Dhéu Aae mi udhu-rasa
aa'i-aa'il etu rai-haha.
Tatao Lamatua mola sémi isi pupu.
Sasab'a Lamatua be'a seli eele!
J'ara Lamatua meu red'e-réd'e.
Mamuri Lamatua leke mola-mola!®
4 Dhéu aa'i-aa'i ra j'oka padedha-dedha kolon-
gara Lamatua,
Dhéu aa'i-aa'i ra koa-kio babe'a Lamatua.
Lula Lamatua mesa Na dhu mola-meci.
Aa Lamatua mesa Na di, dénge boe sasala.
Pe suku aa'i-aa'i mai pahaha iisi mi Lamatua.
Pe udhu-rasa aa'i-aa'i mai manengi makasi mi
Lamatua.
Lula dhéu aa'i-aa'i re'a rédhi le tatao
Lamatua dhu be'a.
Aa dheu aa'i-aa'i re'a le mamola d'ara
Lamatua.”#
> Ropa dhéu se éle sod'a, ja'a kedhi Kama Luri
Mola-Méci étu d'ara Emu Manéngi-Mangaj'i
Lamatua etu sorga, denge bhéla bhabhiri dhu
bhoke pataleo teke.* 6 Ka ja'a kedhi ana

* 15:3 Musa tao lii sod'a ne, lod'o Lamatua lere néti dheu Isra'el
séra néti Mesix, era j'aj'éra réngu. * 15:3 Kalua néti Masir
15:1-18 % 15:4 Yermia 10:7, Lii Sod'a Koa-Kio 86:9 % 15:5
Kalua neti Masir 38:21

pajuu dheu pidhu neti sorga dhu reti dénge
pidhu calaka séra. Réngu kalua mai néti Emu
Manengi-Mangaj'i Ama Lamatua. Rengu pake
médha-papake dhu kale'e pudhi meu, aa pake
salalu dhu tao néti poe denge pai. 7 Heia ja'a
ladhe kedhi badha aae eci neti épa ngi'u sera
etu sebhe kadera paredha Lamatua, dhu papala
pidhu bokor hualaa mi ana pajuu dhéu pidhu
sera. Pidhu bokor se, eci-eci ka dhu isi ra
hahuku neti Ama Lamatua dhu taa-taa toke d'ai
mia-mia. Te Na pa'era le, ho sabhori nanasa Na
asa rai-haha. 8 Nébhu boe, héia Emu Manéngi-
Mangaj'i ne penu dénge seb'u dhu bodho mai
neti dadedha denge koasa Ama Lamatua. Abhu
boe ca dhéu sa dhu bisa maso asa era éena.
Ana pajuu dhéu pidhu se hud'i sabhori pa'éle
ku pidhu calaka asa rai-haha ne, heka dhéu bisa
maso asa era éena kena.

16

Nanasa Ama Lamatua bhori mai asa rai-haha

1 Heia ja'a tadengi lii parodha éci kalua neti
d'ara Emu Manéngi-Mangaj'i, ho peka dénge
ana pajuu dhéu pidhu se, na, “Lami ka! Nedhe
meti ka bokor se'e, ho bhori ka nanasa Lamatua
asa rai-haha.”

2 Ropa tadéngi rare, héia ana pajuu ka éci
la'e bhori isi bokor na asa rai-haha. Kaca'a
laa, papéd'a-taréegu léke dénge dhéu aa'i-aa'i
dhu uru sera abhu cap néti badha bhelu, denge
dheu-dhéu dhu sogo-tagu meédha sogo-tagu na.

% 15:8 Kalua néti Masir 40:34, 1 Dhéu Aae séra 8:10-11, 2 Sejara
neti Isra'el dénge Yahuda 5:13-14, Yesaya 6:4

Réngu se léke éi papéd'a hisu huu dhu rarii titu
kéna.®

3 Ele eééna ka, ana pajuu ka dua la'e bhori isi
bokor na asa d'ara dhasi. Kaca'a laa, ei étu d'ara
dhasi j'aj'i raa dhu héu mau, cakaraa heu raa
dheu madhe. Ka aa'i-aa'i dhu mamuri etu d'ara
dhasi madhe aa'i si.

4 Heia ana pajuu ka telu la'e bhori isi bokor na
asa d'ara loko denge madha ei. Ka ei aa'i-aa'i ra
j'aj'i raa.* 5 Heia ja'a tadengi ana pajuu ca dhéu
néti sorga, dhu uri ei aa'i-aa'i étu rai-haha ne.
Na koa-kio Ama Lamatua, peka na,

“Oo Lamatua! .
Lamatua dhu mola-meéci!
Lamatua dhu sala nedhi boe!
Lamatua mema-mema karei neti uru ka.
Aa Lamatua taa-taa toke d'ai mia-mia.
Lamatua pama'éte lii langu dhu mola isi pupu.
Lamatua hia le huku dhu kasii-kasore boe.
6 Dhéu-dhéu pasuti le,

_raa neti dhéu unu Lamatua.
Dhéu-dhéu pamadhe le,

dheu reti lii padhai Lamatua.
Neti eena ka, Lamatua laka-seti si, ho rinu raa
kahei.
Neti eena ka, Lamatua b'ala si, denge huku dhu
leke.”
7Ele ka, ja'a tadengi lii éci kalua néti mei sogo-
tagu, peka na,
“Tare'a! Ama Lamatua dhu koasa kapai risi eele.

Tare'a! Ama Lamatua dhu éra risi aa'i.
Lamatua dhu pama'éte lii langu dhu koe boe

kapengo boe.

% 16:2 Kalua néti Masir 9:10 % 16:4 Kalua neti Masir 7:17-21,
Lii Sod'a Koa-Kio 78:44

Lamatua dhu pamanahu huku dhu léke
mola-mola.”

8 Heia ana pajuu ka epa la'e bhori isi bokor
na asa madha lod'o. Kaca'a laa, lod'o pana titu
kena, ka dheu etu rai-haha ne kepu-ladhu ai.
9Dheu aa'i-aa'i dhu léke tunu se, dhoo kolongara
Ama Lamatua, lula Nengu ka dhu papuru calaka
ne hia mai asa rengu. Masi ka sémi eéna, te
ngaa abhu boe ca dhéu sa dhu ele-ho'a, ka lépa
asa Lamatua ho koa-kio kolongara Na.

10 Ka ana pajuu ka lémi la'e bhori isi bokor na
asa kadera paredha badha bhelu se. Kaca'a laa,
maroga kiu-kiu saguru nare dhéu aa'i-aa'i dhu
sogo-tagu ne, toke j'era titu keéna heia ra gegu-
ria.* 11 Dheu se'e kahei dhoo Ama Lamatua etu
sorga, lula hisu ra rarii titu kena. Masi ka sémi
eena, te ngaa abhu boe ca dheu sa dhu ae eele
neti bhabhelu ra, ka lepa asa Ama Lamatua.

12 Heia ana pajuu ka éna bhori isi bokor na
asa loko aae, dhu ngara na Efrat. Ka loko ne
mango-meto dénge ka. Heéia ra tao j'ara etu
d'ara loko ne, hia dhéu aae-dheu aae denge

sordad'u-sordad'u_dhu béli-camed'a mai neti
cabeka dhimu.» 13 Ka ja'a ladhe kedhi nidhu

bhelu télu. Rupa ra sama sémi ana gaged'e.
Ci'u bhodho neti d'ara heb'a mege naga. Ci'u

kalua neti d'ara héb'a badha bhelu. Aa ci'u hari
bhodho neéti héb'a dheu kapod'e-kabéli, dhu néti

lii padhai mege naga éeéna. 14 Nidhu telu se
denge koasa ho tao rupa-rupa tadha malaa. Ra
kalua, lasi paraga denge dhéu aae aa'i-aa'l etu
rai-haha, ka ra pajaji ho étu d'ara ca lod'o sa lasi

% 16:10 Kalua néti Masir 10:21 ¥ 16:12 Yesaya 11:15

pamusu, lab'a Ama Lamatua dhu koasa kapai risi
eele éena. Te ngaa lod'o dhu ra pajaji éena, léke
dénge lod'o dhu Ama Lamatua hag'e nare le, ho
Na segi musu Na aa'i-aa'i ra.

15-16 Era dhu ra pakaboko ho pamusu ééna, lii
Ibrani peka na, Armagedon.

Yesus Kristus peka kaheéi, na, “Saned'e paie-iie!
Te kaca'a laa, Ja'a mai nuka sémi dhéu mana'u,
dhu dheu éci sa re'a boe. Dhéeu dhu oto, nuka
rengu dhu beke denge dhu bori mema dhari. Te
ladhe Ja'a mai, néngu na'e boe makae, lula dhéu
redhi boe era makae na.”*%

17Heéia ana pajuu ka pidhu la'e bhori isi bokor
na asa madha ngelu. Ka Ama Lamatua padhai
lii médhu néti kadera paredha Na étu d'ara Emu
Manéngi-Mangaj'i, peka na, “Ele le! Nanasa Ja'a
bhori aa'i meu-meu le!”

18 Heia bela heo ha'a-ha'a, denge d'oro lii gasi-
gasi. Aa rai opo dhu kapai titu kena, dhu j'aj'i
nedhi meka karei neti rai-haha ne j'aj'i.* 19 Lod'o
eena, Ama Lamatua bhelu boe bhabhelu dheu
etu kota Babel. Ka Na pake rai opo dhu kapai
aae, sena ka tao kota kapai ne maseke mi telu.

Ama Lamatua ad'u-ue seémi eéna, séna ka dhéu
Babel re'a nanasa Na. Kota-kota leo etu rai-haha
ne, laho eele aa'i si kahei.» 20 Lod'o éena pulu-

pulu céne aa'i si, aa ledhe-ledhe ela aa'i kahei.»
21 Abhu kahei ¢j'i es hadhu dhu kapai, bébhe neti
dedha-liru, kabhie nare dhéu-dhéu étu rai-haha.

% 16:15-16 Mateos 24:43-44, Lukas 12:39-40, Rai-haha Rupa
Hiu 3:3 ¥ 16:15-16 2 Dhéu Aae séra 23:29, Sakaria 12:11
% 16:18 Rai-haha Rupa Hiu 8:5, 11:13, 19 % 16:19 Yesaya
51:17 % 16:20 Rai-haha Rupa Hiu 6:14

Es hadhu se, babia ra abhu kahéi d'ai épa nguru

kilo.* Lula &j'i es ne dhu paj'éra dhéu, ka ra dhoo
Ama Lamatua.»
17

Ana pajuu Ama Lamatua pasoro kota Babel
denge bheéni kajeo

1 Ele ka, ana pajuu &ci néti réngu dhéu pidhu
dhu red'u bokor dhu dénge heka isi, mai peka
denge ja'a, aku néngu na, “Mai ku sa ne'e!
Ja'a neo pad'elo déenge eu, j'ara tasamia Ama
Lamatua huku bheni kajeo dhu bhelu aae ééna.
Néngu ne, nuka kota kapai éena, dhu ra patitu
padetu dénge ei ae-ae.* 2 Uru eena, dheu aae-
dheu aae neti mia-mia, mai ad'u-ue j'ara makae
denge ana kabarai d'ara kota ne. Dheu leo kahei
mai rinu mahu, aa madhutu tatao j'ara makae
ra ”sz

3 Ele ééna ka, Roh Ama Lamatua maso asa
ja'a, heia ana pajuu neti sorga ded'e neti ja'a asa
d'ara mamoo éci. D'ai néi, ja'a ladhe kedhi dheu
bhéni ca dhéu dhu madhédi étu dedha kabodho
badha bhelu mea ci'u. Keétu badha ne pidhu,
dénge tadhu na canguru. Paléme étu ngi'u na
dhu suri lii-lii dhu pakarehe Ama Lamatua.®
4 Bhéni ne pake béla manii mea déenge mea
sanama mangeru. Na pagaa ngi'u na dénge neu
medha hualaa, hadhu kale'e dhu kab'ua, denge

* 16:21 Alkitab lii Yunani suri, peka na, “babia na sama dénge
talenta éci”. Babia talenta éci, nuka télu nguru epa d'ai epa
nguru kilogram. ¥ 16:21 Kalua néti Masir 9:23, Rai-haha Rupa
Hiu 11:19 # 17:1 Yermia 51:13 * 17:2 Yesaya 23:17, Yermia
51:7 % 17:3 Rai-haha Rupa Hiu 13:1

mutiara. Etu ai g'ana na, néd'u dénge cangkir
hualaa eci dhu pénu denge éi anggor. Anggor
ne, sasoa na, j'ara makae, aa bhabhelu dénge
tatao kaj'alu aa'i-aa'i dhu leo, dhu na ad'u-ue.»

5 Etu katangarei na, dhu suri ngara éci, dhu dhéu

re'a boe. Lii dhu ra suri eena, semi ne'e ka:
Ja'a ne, Babel!

Ja'a ne, kota dhu kapai risi!
Rupa-rupa bhabhelu étu rai-haha,
j'aj'aj'i ra néti ja'a ka.
J'ara makae aa'i-aa'i dhu j'aj'i etu rai-haha ne,
kapua ra neti ja'a.
6Ja'a laladhe, na, bhéni ne dhu mahu bia, lula
néngu dhu ninu le raa dhéu unu Ama Lamatua
sera. Sasoa na, na pamadhe le dhéu unu Ama
Lamatua, lula réngu loe boe peka j'ara mamuri
Yesus.
Ropa ja'a kedhi tatao bhéni ne semi ééna, héia
heb'a ja'a nganga-nganga sene, lula malaa bia.
7 Heia ana pajuu ne karei ja'a, peka na, “Nga
tao ka eéu naa-naa, aa malaa semi eéna? Mai ho
ja‘'a peka denge eu sasoa na neti bheni kajeo ne.
Semi eéna kahei, denge sasoa neti badha bhelu
dhu nengu manya'e éena. Badha ne'e ka dhu
keétu pidhu denge tadhu canguru. 8 Uru eéna,
badha bhelu ne dhu mamuri le etu rai-haha, te
ngaa limuri ne aad'o heka. Te ngaa nébhu heka,
na kalua hari mai neéti ro'a j'aj'era dhu dénge
boe too-lane ééna. Lod'o eéna, abhu dhéu dhu
mamuri etu rai-haha, dhu ngara ra dhae suri

meka etu d'ara Sasuri Ana Kalebho, dhu Ama
Lamatua suri teke le karei uru ka, néti Na paj'aj'i

% 17:4 Yermia 51:7

rai-haha ne. Beli-camed'a, dhéu se'e se malaa-
maloha, lula redhi badha bhelu ne lepa hari mai.
Te ngaa ladhe na mai hari, pe Ama Lamatua péci
ne asa d'ara dhasi ai ei nasu dhu heo na taa-taa.»

9 Dhéu cee dhu d'elu-meu, na, néngu bisa ne'a
sasoa j'ara se'e. Badha bhelu dhu keétu pidhu,
sasoa na, nuka ledhe pidhu bua. Bheéni kajeo

ééna, dhu madhédi etu dedha ledhe séra. Aa
sasoa néti ketu pidhu sera, nuka dheu aae dhéu

pidhu. 10 Lemi neti dheu aae pidhu se, madhe
le. Ca dhéu dhu néd'u paredha limuri ne. Aa ca
dhéu hari dhae mai méka. Te ngaa ladhe mai,
nengu ned'u paredha nebhu boe. 11 Ne'e ne ja'a
lole dénge eu, néti badha bhelu dhu uru éena
mamuri, te ngaa limuri ne madhe le. Lod'o ééna,
néngu ne ca dheu neti pidhu dhéu aae sera, te
ngaa eena na mai hari ned'u paredha, ho j'aj'i
dhéu aae ka aru. Pe na laho mae-mae kahei.

12 Canguru tadhu se, sasoa na, nuka can-
guru dhéu aae. Reéngu se dhae red'u meéka
paredha. Beli-camed'a rengu abhu koasa, ho
réd'u paredha sama-sama denge badha bhelu
ne, te ngaa dhoka ciki-diki di.* ¢ 13 Te rare lii
eci, ho panged'u koasa ra mi badha bhelu eéna.
14Dheu aae sera, beli-camed'a lasi pamusu, lab'a
Ana Kalébho. Te ngaa Ana Kalébho dénge dhéu
unu Na segi aa'i si. Dhéu-dheu dhu madhutu
Ana Kalebho ne, nuka rengu dhu Na hag'e nare
le, aa Na paroa si ho madhutu Ne taa-taa. Pe
réngu segi, lula Ana Kalébho ne éra titu kena.

% 17:8 Daniel 7:7, Rai-haha Rupa Hiu 11:7, Lii Sod'a Koa-Kio
69:29 * 17:12 Alkitab lii Yunani etu ne'e, bisa abhu dua sasoa.
Eci: dhoka ciki-diki di; dua: ca jam di. * 17:12 Daniel 7:24

Dhodhoka Nengu di dhu j'aj'i Dheu Aae néti
dhéu aae aa'i-aa'l ra, aa Lamatua neéti lamatua
aa'i-aa'l ra.

15 Aa éi ae-ae dhu padetu denge bheéni kajeo
ne, nuka dheu-dhéu neti suku aa'i-aa'i, neti
udhu-rasa aa'i-aa'i, aa denge dhéu ae-ae neti
lii aa'i-aa'i etu rai-haha. 16 Canguru dheéu aae
denge badha bhelu se, eéna na ra téka d'ara
dénge bhéni kajeo dhu ne'a boe makae ne. Eéna
na parame rare medha-papake dénge medha-
panyau na aa'i-aa'i, ka teke eele ne dénge boe
meédha-papake étu ua na. Ele ééna Kka, ra'e
sisi bhéni ne kaheéi. Aa ngi'u na dhu ate, core

asa d'ara ai. 17 Ama Lamatua mesa Na ka dhu
tao, toke canguru dheu aae se rare lii éci, ho

pangéd'u koasa ra mi badha bhelu ne, toke na
palaho bhéni ne. Dénge j'ara ne'e, ngaa dhu
Ama Lamatua neo ad'u-ue, beli-camed'a aa'i-aa'i
ra j'aj'i.

18 Bheni kajeo dhu eu medhi éena, nuka dheu
aae-dhéeu kapai néti kota kapai dhu paredha
dhéu aae aa'i-aa'i étu rai-haha.”

18

Ana pajuu Ama Lamatua lole gaguri kota
Babel

1 Héia ja'a ladhe kédhi ana pajuu dhu leo ca
dhéu, mai néti sorga. Néngu ne dhu denge
koasa aa saraa dhu kapai, ho pasaraa paléeme rai-
haha. 2 Denge lii aae, na peka,
“Laho le! Laho le! Kota Babel laho mae-mae le!
Guri le! Guri le! Kota kapai ne, guri dolu-dolu le!

Néngu j'aj'i le era pea nidhu.

Néngu j'aj'i le rai éta-ésu roh bhelu-katub'a
aa'i-aa'l.
Néngu j'aj'i le era pakaboko néti manu-bhui
aa'i-aa'i dhu ra'a sisi heu.
Néngu j'aj'i le oka neti badha aa'i-aa'i dhu
dhéu madenge.>
3 Néngu guri le, lula suku aa'i-aa'i étu rai-haha
ne,
loe boe mai rinu mahu éi anggor na.
Neéngu laho le, lula udhu-rasa aa'i-aa'i etu rai-
haha ne,
loe boe mai ad'u-ue j'ara makae denge ana
kabarai kota ne.
Dhéu aae-dheu aae neti negara aa'i-aa'i,
mai j'unu pa'éci etu ééna.
Dheéu d'aga neéti kota aa'i-aa'i,
mai pahia toke rengu j'aj'i kaja.
Lula kota ne nuka sémi dhéu bheni dhu
d'ei heli medha dhu kab'ua aae.
Lula kota ne sama seémi bheni kajeo dhu
d'ei dhoka tenge ngaa-ngaa dhu hua
iia di.”#
4 Heia ja'a tadengi hari lii leo eci, paroa neéti
dedha-liru, peka na,
“Wee! Dheu Ja'a aa'i-aa'i!
Rai eele ka era eena!
Téke eele ka kota éenal!
Baku tao madhutu bhabhelu ana kabarai
kota ne,
sena ka baku leke hahuku ra kaheéi.=
5 Lula bhabhelu ra,

ae seli eele.

= 18:2 Yesaya 21:9, Yermia 51:8, Rai-haha Rupa Hiu 14:8, Yesaya
13:21, Yermia 50:39 ¥ 18:3 Yesaya 23:17, Yermia 51:7 * 18:4
Yesaya 48:20, Yermia 50:8, 51:6, 45

Aa sasala ra,
tanga-tanga d'ai dedha-liru.
Limuri ne Ama Lamatua bhelu heka,
j'ara mamuri ra dhu bhelu-katub'a ééna.
Limuri ne Ama Lamatua dhu pa'éra le,
ho neo huku si.*
6 De miu hud'i b'ala ku bhabhelu ra,
sama sémi réngu tao le bhabhelu mi dhéu
leo.
Te ngaa miu hud'i b'ala si,
toke d'ai babia na dua-dua hari.
Uru éena, rengu tipu le dheéu,
ho rinu néti d'ara cangkir hualaa ra, dhu
pénu dénge €i anggor j'aj'era.
Te ngaa limuri ne rengu mesa ra hud'i rinu ku
anggor j'aj'era eena, toke dua-dua hari.»
7Réngu se tao ngi'u ra kapai.
Aa ra padedha-dedha ngi'u unu ra.
Rengu d'éi dhoka mamuri karej'e-karae di.
Réngu d'ei dhoka dhu be'a-be'a di.
Neti eena ka, réengu hud'i abhu ku sasusa dhu
bia.
De rengu hud'i mamuri j'éra bia ku.
Te uru eéna, ra padhai lii padedha iisi sama semi
bheéni kajeo, peka na,
‘Ja'a ne, ina bhéni aae!
Ja'a ne, ééna na j'aj'i boe bhéni balu!
Ja'a ééna na roma iisi boe.
Ja'a eéna na silu boe meéedha balu dheu
madhe.

% 18:5 Lii Lolo dhu Uru Téka 18:20-21, Yermia 51:9 % 18:6 Lii
Sod'a Koa-Kio 137:8, Yermia 50:29

8 Ra padhai lii semi eéena, toke Ama Lamatua
nasa le denge ra.
Ka Ama Lamatua neo huku si.
Eéna na, d'ara ca lod'o di,
réngu manganga titu kéna,
réngu tangi roma iisi,
aa ra madhe aapa.

Toke dheu core eele si asa d'ara ai.
Toke ai na'e pakepu ngi'u aae si.

Te Lamatua dhu koasa kapai risi, ka dhu papuru

huku ne. o o
Aa Lamatua dhu éra risi eele, dhu pama'ete lii

langu ne.=
9 Dhéu aae-dhéu aae uru sa,
mai j'unu pa'éci denge ana kabarai kota ne,
aa mamuri karej'e-karae étu eena.
Pe ladhe redhi seb'u dhu ca'e néeti d'ara ai,
pe re'a, na, kota ne dhu ai na'e aa'i le.
Ka ra tangi ne dénge d'ara péd'a.
10 Ka ra mangingi, ladhe j'aj'éra dheu séra.
Te ngaa ra bani dhoka titu étu kaj'eu di.
Aa réngu bani dhoka laladhe néti néi di.
Heéia ra padhai lii, peka na,
‘Ira ii! Kasian éu Babel!
Ira ii! Kasian kota kapai!
Te dhoka d'ara ca jam di, éu abhu huku le.
Te dhoka d'ara ciki oo'e di, éu laho le.’=
11 Tadéngi semi eéna, dhéu-dhéu dhu uru séra,
mai néti mia-mia ho d'aga etu ééna,
réngu tangi roma iisi kaheéi.
Te abhu boe ca dheu sa,
dhu neo lasi heli médha d'aga ra.*

” 18:8 Yesaya 47:7-9 ¥ 18:10 Yeskial 26:16-17 % 18:11
Yeskial 27:31, 36

12 Abhu heka dhu neo lasi héli
medha ra dhu tao néti hualaa, doi
pudhi,
hadhu kale'e, do mutiara.
Abhu heka dhu neo lasi heli
béla lenan, do béla sutra rengu,
do bela alus dhu leo, dhu mea oe semi
mangeru sa.
Abhu heka dhu neo lasi heli
medha ra dhu tao néti aj'u héu meéngi,
aa medha dhu d'ule neti éli gajah,
do aj'u dhu d'ule dhu leo séera.
Abhu heka dhu neo lasi heli
medha ra dhu tao neti tabaga, besi, do
hadhu marmar.
13 Abhu heka dhu neo lasi heli
kayu manis, do bubhu lara dhu leo sera.
Abhu heka dhu neo lasi heli
raa aj'u heu mengi ra, do e€i héeu mengi
dhu leo sera.
Abhu heka dhu neo lasi heli
éi anggor ra, €i menyi saitun ra,
tarigu, do are-gandum ra.
Abhu heka dhu neo lasi heli
sapi ra, kahib'i-kalébho ra, do jara ra.
Abhu heka dhu neo lasi heli
kareta médha ra,
. do énu ra séra.”
14 Eena na dheéu d'aga sera manyasa, ka ra peka
na,
‘Ira ii, Babel, ee!
Ira ii, kota kapali, ee!
Meédha-panyau éu dhu hua iia sera, dhu
kabarai éu d'ei risi,

% 18:13 Yeskial 27:12, 13, 22

aad o heka e01 sa.
Aa'i-aa'i ra ela aa'i méu-meu, toke kabarai
éu dénge boe ngaa-ngaa,

toke rod'o kakara d'ai rai.’
15Uru ééna, dheu d'aga se j'aj'i kaja, lula kota ne
dhu nuka sémi bheéni kajeo.
Te ngaa limuri ne, ra loe boe manyasa.
Réngu j'aj'i madha'u titu kena,
laladhe j'aj'era ana kabarai kota ne.
Reéngu j'aj'i mangingi titu kéna,
laladhe hahuku ra.
Te ngaa rengu dhoka bani laladhe neti
kaj'eu di.
Réngu bani dhoka titu néti era nei di.
16 Heia ra padhai lii, peka na,
‘Ira ii! Kasian eu Babel, ee!
Ira ii! Kasian kota kapai, ee!*
Uru eééna, ana kabarai éu pake medha bela
alus, dhu mea oe semi mangeru sa,

neti bela dhu kab'ua titu kena.
Uru ééna, ana kabarai éu d'éi paneu médha

hualaa, mutiara,
dénge hadhu kale'e dhu kab'ua titu

kéna.
17 Te ngaa d'ara ca jam di,
medha-panyau eu sera ela aa'i meéu-
meu Si.
Dhodhoka d'ara ciki oo'e eéna di,
kakaja eu saku hani-hani!
Uru éena juraga kapa, denge mataroo sera,
kako lasi-mai néeti kota ééna.
Te ngaa limuri ne, rengu bani dhodhoka
panahu neti kaj'eu di.

% 18:16 Yeskial 27:31, 36

Te ngaa limuri ne rengu bani dhoka laladhe
neti néi di.»
18 Rengu ladhe seb'u kalua neti d'ara ai eéna.
Ka re'a, na, ai na'e aa'i le.
Héia ra manyasa, ka peka na,
‘Ira ii, kasian! Abhu heka kota leo
dhu kapai sémi kota Babel ne.
Aduu, kasian! Abhu heka kota dhu leo,
dhu babe'a na sama semi nengu ne.’*
19 Rengu soke ahu ho ceb'e mi keétu ra,
lula d'ara ra susa.
Reéngu tangi d'ara peéd'a,
lula d'ara ra laho mae-mae.
Ka ra peka na,
‘Ira ii! Kasian eu Babel, ee!
Ira ii! Kasian kota kapai!
Ji'i denge kapa la'a-mai ngéti médha hia
kabarai eu,
toke ji'i d'ai kaja-su'i kahei.
Ji'i hua ngeti le médha kabarai éu,
toke ji'i mamuri hua iia kahéi.
Te ngaa dhoka d'ara ca jam dji,
aa'i-aa'i se saku hani-hani.
Te ngaa dhoka étu d'ara ciki oo'e di,
laho aa'i si méu-meéu.’»
20 Heia ja'a tadengi lii aae eci peka tabha hari,
semi ne'e ka:
‘He, miu dhu mamuri etu sorga!
miu parluu heka d'ara ped'a.
He, miu dhu j'aj'i le dhéu unu Lamatua!
D'ara miu parluu heka susa.
Miu dhu j'aj'i le dhéu pajuu-paleha Lamatua,

% 18:17 Yesaya 23:14, Yeskial 27:26-30 % 18:18 Yeskial 27:32
© 18:19 Yeskial 27:30-34

hud'i laa d'ara miu karae.
Miu dhu j'aj'i le dhéu réti lii padhai Lamatua,
hud'i laa d'ara miu maho'o.
Uru eéna, Babel pasusa le miu.
Uru ééna, kabarai kota ne paj'éra miu.
Te ngaa limuri ne Lamatua pama'ete le lii
langu miu denge mola.
Te limuri ne Na b'ala le bhabhelu-katub'a
kabarai kota eéna.’”*

21 Ka ja'a ladhe kedhi ana pajuu éeci neti sorga
dhu éra titu kena. Na mai ded'e nare hadhu aae
cue, dhu kapai na sange dhéu eci. Héia na péci
hadhu ne asa d'ara dhasi. Ka na peka,

“Pe ra palaho eele Babel semi ééna kahei.
Pe ra pa'ele kota kapai ééna, sémi €éna
kaheéi.»
22 Abhu heka ca dheu sa,
dhu karihu musiik étu d'ara kota eéna.
Abhu heka dheu,
dhu tadengi lii gai sasadhu, tiu sakino,
aa lii tiu tebhe etu d'ara kota éena.
Abhu heka tuka eci sa,
dhu sab'a etu d'ara sab'a-la'a ra.
Abhu heka dhéu, .
dhu gili are etu kota eéna.*
23 Abhu heka dheu,
dhu paheo labhu étu d'ara kota ééna.
Abhu heka dheu,
dhu tao pesta kab'i étu eééna.
Uru eéna, étu kota ne, dheu pahia-pahéli medha
ra,
toke j'aj'i kaja-su'i.

© 18:20 Lole Hari J'ara-j'ara Mamuri 32:43, Yermia 51:48

Uru eéna, dheéu d'aga etu Babel,
mamuri hua iia.
Te ngaa réngu pake na'i nidhu,
ho leko-monya dhéu étu rai-haha.
Réngu pake seher,
ho kapod'e-kabeéli dhéu étu rai-haha.»
24 Babel abhu le huku dhu bia,
lula kabarai na loe boe pamadhe dhéu reti
lii padhai Lamatua.
Kota kapai ne laho le,
lula kabarai na paj'éra toke madhe dhéu unu

Lamatua.
Abhu kahei dheu-dheu Lamatua dhu ra pa-

madhe étu era-era leo.
Te ngaa Babel ka dhu hud'i dui nare sasala

sera.
Kota kapai ééna ka dhu hud'i tago nare

aa'i.’¢
19

Dheéu ae-ae sod'a étu sorga
1 Ropa ana pajuu ne padhai lii nare, ka ja'a

tadengi lii dhéu ae-ae sod'a etu sorga. Ra sod'a,
peka na,
“Haleluya! Haleluya!

Edhi koa-kio Ama Lamatua_édhi,

lula Nengu ka dhu dedha risi eele.

Haleluya! Haleluya!

Edhi koa-kio Ama Lamatua edhi,

lula Nengu ka dhu koasa kapai risi.
Lamatua ka dhu patabuli édhi,

neti koasa sasala-sasigo edhi.

% 18:23 Yermia 7:34, 25:10 ¥ 18:24 Yermia 51:49

Lamatua ka dhu pameéci édhi,
_ heti sasala-sasala edhi.
2 Edhi koa-kio Ama Lamatua,
lula Nengu ka dhu pama'ete lii langu dénge
. mola.
Edhi koa-kio Ama Lamatua,
lula Néngu ka dhu hia hahuku dhu léke.
Lamatua dhu huku le bheni kajeo ééna,
lula néngu ka dhu dadugu dhéu étu rai-
haha,
sena ka madhutu tao j'ara makae sama-
sama denge ne,
aa madhutu bhabhelu na.
Lamatua b'ala le bheéni aapa ééna,
lula néngu loe boe pamadhe
ana pua-paleha Lamatua.”*

3 Fle ééna ka, ra sod'a lii sod'a leo hari étu

sorga, peka na,

“Haleluya! Koa-kio Lamatua!

Haleluya! J'oka padedha-dedha kolongara Na!
Lula séb'u ai dhu tunu paképu ngi'u aae

bheéni eena,
ca'e taruu dhu loe boe ciki sa.

Aa séb'u néti ai dhu tunu eele kota kapai ééna,
ca'e taruu dhu loe boe ciki sa.”#

4 Heéia dua nguru epa katua, déenge badha aae
épa ngi'u sera, patitu ketu urutuu, ho pahaha iisi
mi Ama Lamatua dhu madhedi etu dedha kadera
paredha Na. Ra pakab'ua Ne, peka na,

“Tare'a semi eéna! Mai ti koa-kio kolongara Ama
Lamatua!

% 19:2 Lole Hari J'ara-j'ara Mamuri 32:43, 2 Dhéu Aae séra 9:7

Haleluya! Mai ti j'oka padedha-dedha kolongara
Nal!”

Pesta kab'i Ana Kalébho

5 Heia ja'a tadéngi hari lii éci dhu mai neti

kadera paredha ééna, peka na,
“He, miu aa'i-aa'i mi dhu j'aj'i le ana pua-paleha
Ama Lamatua!
He, miu aa'i-aa'i mi dhu j'aj'i le ana-ana Ama
Lamatua!
Mai sena ka ti j'oka padedha-dedha kolongara
Ama Lamatua.
Mai aa'i-aa'i, ana iiki-dheu kapai, koa-kio
Ne.”

6 Heéia ja'a tadéngi oe sémi dhéu ae-ae dhu
padhai lii. Lii ra médhu nuka sémi lii éi dhu hae
neti kolo ledhe, aa dou semi lii d'oro, ra peka na,
“Haleluya! Ji'i koa-kio Ama Lamatua.

Haleluya! Ji'i j'oka padedha-dedha kolon-
gara Na.
Lula Néngu ka dhu koasa kapai risi.
Aa Nengu ka dhu paredha aa'i-aa'i.*
7Limuri ne, d'ara edhi karej'e le.
. Limuri ne, d'ara edhi kea rae-rae.
Edhi koa-kio Ne,.
. Lula d'ai le lod'o kab'i Ana Kalebho kéna.
Edhi j'oka padedha-dedha kolongara Na,
lula bhéni dhu neo j'aj'i dhéu ému Ana
Kalebho, dhu pa'era le.

8 Ama Llamatua hia ne kodho kab'i na neti bela
alus.
Ama Lamatua panged'u na méedha-papake

dhu pudhi kale'e.”

% 19:5 Lii Sod'a Koa-Kio 115:13 % 19:6 Yeskial 1:24, Lii Sod'a

(Médha-papake dhu pudhi kale'e eéna, sasoa
na, tatao dhu be'a neti dhéu unu Ama Lamatua.)

9 Ka ana pajuu neéti sorga eéna, peka dénge
ja‘a, na, “Yohanis! Eu hud'i suri more ku, sémi
ne'e:

‘Dheu aa'i-aa'i dhu abhu néru ho mai asa pesta
kab'i Ana Kalebho ne, réngu oto tare'a-
re'al’”

Heia na peka hari denge ja'a, “Lii Holo-Nori

Ama Lamatua ne, léke tare'a-re'a!”=

10Ka ja'a patitu ketu urutuu ho neo pahaha iisi

mi ana pajuu ne. Te ngaa na kai, peka na, “Eu

baku tao sémi ne'e! Te ja'a ne enu Ama Lamatua,

éci eena déenge eu ne, aa sama semi a‘ari eu dhu
lasi peka-padhai lii aj'a-nori Yesus. Te dhéu réti

lii padhai Ama Lamatua peka-padhai lula-néti

Yesus kahei, séna ka dhéu pahaha iisi mi Nengu.

Te naneo Roh Ama Lamatua semi eéna, De baku
pahaha iisi mi ja'a ne. Te ngaa pahaha iisi dhoka

mi Ama Lamatua di.”

Lamatua Yesus mai manya'e jara pudhi

11 Heia ja'a doa ketu, ka ladhe kedhi babedho
sorga dhu bhoke téeke. Cag'ag'a laa, ja'a kedhi
jara pudhi ci'u kalua mai. Dhéu dhu manya'e
na, ngara na “Dheu dhu kepe pa'era lii pajaji”
aa “Dheu dhu Mola.” Lod'o Na parisa lii langu,
Na pama'éte dénge mola. Ladhe Nengu la'e
pamusu, la'e dénge d'ara mola.* 12 Musi madha
Na heo sama semi ai. Na pake solo dheu aae dhu
ae, etu ketu Na. Ngara Na dhu suri étu ngi'u Na,
te ngaa Nengu mesa Na di, dhu ne'a sasoa ngara

eena.* 13 Medha-papake Na, dhu céb'u le asa
d'ara raa. Dheéu paroa Ne, “Lii Holo-Nori Ama
Lamatua”. 14 Ja'a kedhi kahei sordad'u-sordad'u
nétisorga dhu manya'e jara pudhi, dhu madhutu
Ne. Sordad'u se pake médha alus dhu pudhi

meu kaheéi. 15 Abhu samala éci dhu madeéka,
kalua neti d'ara héb'a Na. Na pake samala ne,

ho la'e pamusu, lab'a suku aa'i-aa'i etu rai-haha.
Heia Na segi si. Ka Na j'aj'i Dheu Aae réngu.
Na paredha si denge ai besi, toke réngu re'a
nanasa Lamatua dhu koasa kapai risi. J'ara ne'e
ne, sama sémi dhéu j'eli mareu hua anggor, ho
paceli rare éi na.*

16 Aa etu kodho dénge étu haree Na, dhu suri
semi ne'e:
Dheu Aae neti dheu aae aa'i-aa'i ra,
Lamatua néti lamatua aa'i-aa'i ra.

Lamatua Yesus segi badha bhelu dénge sor-
dad'u na sera

17 Ka ja'a ladhe keédhi ana pajuu ca dheu neti
sorga dhu titu étu dedha madha lod'o. Heia na
rodhe manu-bhui aa'i-aa'i dhu lela re talora liru,
peka na, “Mai aa'i-aa'i mi pakaboko mi era ne'e,
ho mi'a pesta kapai dhu Ama Lamatua tao! 18 Sisi
dhéu madhe aa'i-aa'i ra, miu bisa mi'a. Nuka
sisi neti: dheu aae-dheu aae, komedhaa, denge
sordad'u sera. Miu mi'a kahei sisi jara dénge
sisi sordad'u dhu manya'e si. Miu mi'a kahei
sisi enu-eénu, do dheu mardeka, do ana iiki-dheu

kapai. Peka ka laa, ngara na ngaa dhu dénge sisi,
mi'e si.”%

19 Heia ja'a kedhi badha bhelu dhu uru eéna
bodho neéti d'ara dhasi. La'e pane'a lii dénge
dhéu aae aa'i-aa'i etu rai-haha, denge sordad'u
ra. Ka lasi pamusu, lab'a Dhéu dhu manya'e
jara pudhi eéna, dénge sordad'u dhu palere-lere
dénge Ne neti sorga. 20 Te ngaa Dheu manya'e
jara pudhi ne, képe nare badha bhelu dénge
dheu neéti lii padhai na dhu kapod'e-kabeéli séra.
Dhéu dhu neti padhai lii na, nuka dheu dhu
tao tadha malaa rupa-rupa ho leko-monya dheu,
dhu ra sémi rare cap néti badha bhelu ne, aa
sogo-tagu médha sogo-tagu na. Te ngaa limuri
ne, Dheu dhu manya'e jara pudhi ne, peci eele
le badha bhelu dénge dhéu dhu neti lii padhai
na, asa d'e}ra dhasi ai éi nasu dhu heo na madhe
boe* 21 Ele ééna ka, Dhéu dhu manya'e jara
pudhi ne, la'e pamadhe aa'i sordad'u dhu leo
sera, pake dénge samala dhu kalua neti d'ara
heb'a Na. Heéia manu-bhui dhu ra'a sisi héu, mai
ra'e aa'i ngi'u aae dhéu madhe séra.

20

Ra éki mege naga denge rate toke ca riho téu

1 Heia ja'a kedhi ana pajuu éci néti sorga puru
mai néti dedha-liru. Na képe dénge rate aae
eci, aa ned'u dénge gagoe neti ro'a j'aj'era dhu
dénge boe too-lane. 2Ka na la'e kepe mege naga,
nuka dhéu aae nidhu, dhu ra peka na, “Lamatua
nidhu”. Nengu ne'e ka dhu leko-monya dheu

rai-haha karéi neti uru ka mai. Heia ana pajuu
ne eki mege naga ne dénge rate, ho taha ne
etu d'ara ro'a j'aj'era dhu denge boe lane eéna,
toke ca riho téu.» 3 Heia ana pajuu ne tule eele
mege naga na asa d'ara ro'a j'aj'éra eéna. Ka
na segel pamadhe heb'a ro'a eéna, séna ka taha
mege naga ne etu d'ara ro'a, toke éle ca riho teu.
Dénge j'ara ne'e ka, mege naga ne bisa heka leko-
monya suku-suku etu rai-haha ne, etu d'ara ca

riho téu. Ele ééna ka, heka patabuli ne kéna, te
ngaa nare boe nebhu.

4 Ele ka, ja'a kedhi kadera paredha ae-ae,
denge dheu madhedi etu dedha. Ama Lamatua
dhu ded'e si j'aj'i hakim. Rengu se dhu uru
éena lasi lole Lii Lolo Be'a néti Yesus, denge
Lii Holo-Nori Ama Lamatua, toke dheu pamadhe
si. Rengu se ka dhu sogo-tagu boe badha bhelu
dénge médha sogo-tagu na. Réngu se dhu ro'o
boe sémi cap néti badha bhelu ne étu katangareéi
ra, do etu kacui-aai ra. Dheu pamadhe si, te
ngaa Ama Lamatua pamamuri hari si, séna ka
ra red'u paredha bera-bera dénge Kristus toke
ca riho teu.» 56 Dénge semi ne'e, rengu se'e ka
dhu uru j'ara Ama Lamatua pamamuri hari si
néti mamadhe. De réngu oto titu kena, te réngu
j'aj'i le dhéu unu Lamatua. Ra core boe si asa
era j'aj'era éena, ka ra abhu boe mamadhe ka
dua. Te réngu se nuka sémi ama agama dhu
beli-caméd'a lalau-lalo'o Ama Lamatua dénge
Kristus. Aaréngu réd'u paredha kahei bera-bera
denge Kristus toke d'ai ca riho teu.

Te ngaa dheu madhe dhu leo séra, hud'i

mate ku d'ai ca riho teu, heka Ama Lamatua
pamamuri hari si kéna.

Ra core dhéu aae nidhu asa d'ara dhasi ai
7 Ropa ele ca riho téeu ku, pe Lamatua pua

patalale mege naga neti d'araro'aj'aj'era. & Heia
la'e leko-monya dheu neti suku-suku dhu ra peka
na, Gog denge Magog, dhu mai neti mia-mia etu
rai-haha ne. Pe na pakaboko dhéu ra ho lasi
pamusu. Dhéu se ae titu kéna, sama sémi salae
etu nebhe dhasi.* 9 Heia sordad'u Gog déenge
Magog kako lasi kaj'éu d'ai rae-rae étu d'ara rai-
haha. Ka ra reo rare kota Lamatua denge dheu
dhu Na sue séra. Te ngaa Ama Lamatua papuru
al neti dedha-liru ka na'a paképu aa'i sordad'u
se'e. 10 Ka dhéu unu Lamatua sera képe rare
dhéu aae nidhu dhu kapod'e nare le dheu ae.
Heia ra core ne asa d'ara dhasi ai ei nasu, dhu
heo na loe boe. Eéna na, ra bedho teke ne sama-
sama denge badha bhelu, aa denge dheu neéti lii
padhai kapod'e-kabeli ééna. Etu era ne'e, réngu
abhu j'aj'era loe boe méu-meda toke d'ai mia-
mia.

Ama Lamatua pama'éte lii langu dhéu aa'i-aa'i

11Ele ééna ka, ja'a ladhe kedhi kadera paredha
pudhi aae cue. Aa Ama Lamatua ka dhu
madhedi étu kadera éena. Cag'ag'a laa, rai-haha
denge liru, rai pakaj'eu ka ele aa'i si toke tedhi
heka senu-salao sa hei. 12 Ka ladhe kedhi dhéu
dhu madhe séra. Réngu aa'i-aa'i ana iiki-dheu
kapai, titu tangara asa kadera paredha. Heia ana

pajuu néti sorga mai, ka bhoke sasuri-sasuri dhu

suri tatao_aa'i-aa'i dhu dheéu rai-haha ad'u-ue.
Ka ra bhoke hari sasuri leo éci, dhu suri ngara-

ngara dheu dhu béli-camed'a mamuri taa-taa
dénge Ama Lamatua. Heia Na pama'ete lii langu
néti dheu madhe, madhutu ngaa dhu réngu éci-
eci ad'u-ue, nuka semi dhu suri téeke etu d'ara
sasuri séra.* 13 Ka dhéu madhe séra mai titu
patangara denge kadera paredha eéna. Réngu

se aa'i-aa'i dhu madhe le étu rai-dedha denge
etu d'ara dhasi. Heia Ama Lamatua pama'ete
lii langu réngu éci-éci, madhutu tatao ra. 14 Ele
éeena ka, Ama Lamatua peci eele Mamadhe asa

d'ara dhasi ai. Aa Na core eele kaheéi Era Pea
Samanga Dheu Madhe asa d'ara dhasi ai. Te

dhasi ai ne, era mamadhe ka dua. 15 Dheu dhu
ngara ra suri boe étu d'ara sasuri ne'e, leke core

kahei asa d'ara dhasi ai. Te sasuri eéna, nuka
dhu suri ngara-ngara dhéu dhu mamuri denge

Ama Lamatua taa-taa toke d'ai mia-mia la'e.

21

Yohanis ladhe nédhi liru déenge rai-haha rupa
hiu
1 Heéia ja'a ladhe kédhi liru denge rai-haha
rupa hiu, te liru denge rai-haha dhu dhui ele aa'i
le. Dhasi aad'o heka kahei.* 2 Ka ja'a kedhi kota
mola-meéci unu Ama Lamatua, nuka Yerusalem
Hiu, puru mai neti sorga. Kota ne, dhu pa'éra
mema, sama semi bhéni dhu neo leo-emu hiu,
dhu lalau nare le iisi, ho la'e soru mone dhu neo

j'aj'i dhéu ému na.» 3 Ka ja'a tadengi lii dhu
kapai éci mai neti kadera paredha ne, peka na,
“Ladhe paie-iie!

Karei néti deo ne'e ne, Emu Ama Lamatua étu

talora aae dhéu rai-haha.
Karei neti deo ne'e ne, Lamatua mamuri pa'éci
denge dheu unu Na.
Te Néngu j'aj'i le Ama Lamatua ra.
Aa réngu j'aj'i le ana-ana Na.
Beli-camed'a Nengu bera-bera dénge ra.
Aa Na palere-lere dénge réngu taa-taa.*
4 Beli-camed'a Na seka pamango ei madha aa'i-
aa'ira,
séna ka réngu roma iisi heka.
Lula etu era eena, abhu heka paped'a-
taregu.
Aa etu era éena, abhu heka mamadhe.
Ngaa-ngaa dhu uru eéna réti sasusa, aad'o heka
eci sa.
Ngaa-ngaa dhu uru eena reti j'aj'era, ele aa'i si
le.”%
> Heia Nengu dhu madheédi etu kadera
paredha éena, peka na, “Ladhe paie-iie, te Ja'a
tao pahiu aa'i le.” Ka Na padhai lii hari dénge
ja‘'a, peka na, “Suri ka! Dhéu aa'i-aa'l bisa
parcaya Lii Holo-Nori Ja'a ne, te aa'i-aa'li se
mema leke tare'a-re'a!”
6 Ka Na peka hari dénge ja'a, na,
“Aa'i-aa'l dhu Ja'a pajaji séra, j'aj'i aa'i le.
Te Ja'a ne,

Alpa toke Omega,
Aa Ja'a ne,
A toke Z,
Aa'i-aa'i ra j'aj'i neti Ja'a,
karei neti uru ka, toke d'ai ele.
Dhéu aa'i-aa't dhu koko-kamango,
pe Ja'a hia ra rinu iia-iia d'ara,
néti madha éi dhu néti mamuri hia
dhéu, séna ka dheu séra bisa mamuri
denge tare'a.*
7Dheéu aa'i-aa'i dhu taha madhutu j'ara Lamatua
dhu mola,
beli-caméd'a réngu unu meéngi-nale aa'i-
aa'i ra.
Pe Ja'a j'aj'i Ama Lamatua ra,
aa rengu j'aj'i ana-ana Ja'a.*
8 Te ngaa abhu kahei dhéu dhu eéna na leke core
si,
asa d'ara dhasi ai éi nasu dhu heo na ma'ete
boe ciki sa.
Nuka semi: dhéu dhu madha'u leli,
dhéu dhu soro kabodho mi Lamatua
Yesus,
dhéu d'ara kaj'alu,
dhéu dhu tao j'ara makae denge dheéu
dhu j'aj'i boe dheu emu-kamali ra,
dheu pamadhe dheéu,
dhéu sogo-tagu nidhu,
dheu suagi,
aa dhéu kapod'e-kabeli.
Beli-camed'a rengu aa'i-aa'i leke péci asa d'ara
dhasi ai,

dhu ra peka na, ‘era mamadhe ka dua.””

Yohanis ladhe nedhi kota Yerusalem rupa hiu

9 Ka ja'a ladhe kédhi ca dhéu neti ana pajuu
dheu pidhu neti sorga, dhu uru ééna red'u bokor
dhu isi dénge nanasa Lamatua. Na mai paraga
dénge ja'a, ka na lii, peka na, “Mai ku sa ne'e! Te
ja'a neo pad'elo denge eu bhéni dhu neo kab'i
denge Ana Kalebho.”

10 Heia ja'a abhu Roh Lamatua, ka ana pajuu
ca dhéu neti sorga mai nedhe neéti ja'a asa
kolo ledhe dhu dedha aae éci. Neéti era ne'e,
na pad'elo ja'a kota Yerusalem, nuka kota Ama
Lamatua dhu mola-meci, dhu puru mai néti
Ama Lamatua etu sorga.* 11 Kota ne saraga

titu kéna! Abhu saraa dhu kalua neti dadedha
Ama Lamatua semi hadhu intan dhu kale'e, toke

kota aa'i-aa'i heo lo'a-lo'a. 12 Abhu tedhe dhu
dedha aae oke nare kota ne, dénge canguru dua

babedho. Abhu kahei canguru dua ana pajuu
néti sorga dhu madhenge babédho kapai se. Etu
canguru dua babedho se, dhu suri ngara-ngara
néti canguru dua udhu-rasa Isra'el.” 13 Telu
babedho tangara asa dhimu. Telu tangara asa
haa. Telu tangara asa badae. Aa telu hari
tangara asa baleu.* 14 Tedhe ne dhu patitu étu
canguru dua hadhu fanderen dhu kapai. Etu
hadhu se éci-éci dhu suri ngara neti canguru dua
dheu pajuu-paleha Ana Kalébho dhu lalau-lalo'o
Ne etu rai-haha.

15 Ka ana pajuu dhu padhai lii dénge ja'a,
kepe nare tatea a'uku neti hualaa eci, ho neo
uku kota ne denge héb'a babédho kapai, aa
denge tedhe na.* 16 Na uku uru tedhe kota.
Madhera, bhabhela denge katitu na, eci éena ka.
Nuka, aa'i-aa'i ra, 2.220 (dua riho dua ngasu dua

nguru) kilometer.T 17 Héia na uku ma'aa tedhe,
madhutu a'uku dheéu rai-haha. Ma'aa na, eéna
nguru lémi meter.¥ 18 Tedhe ne, tao néti hadhu
kale'e, ngara na yaspis. Aa aa'i-aa'i etu d'ara
kota ne, tao néti poe dénge pai, dhu méu aadha-

aadha nuka sémi teru. . .
19 Canguru dua hadhu fanderen séra, tao neti

rupa-rupa hadhu kale'e dhu kab'ua. Fanderen
ka eci, tao neti hadhu yaspis, dhu mangeru
kale'e. Ka dua, néti hadhu nilam dhu kale'e
mangeru bhidhu-bhidhu. Ka telu, tao neti hadhu
mirah dhu mea kale'e. Ka épa, tao neti hadhu
samrud, dhu mangeéru kale'e. 20 Ka lemi, tao
neti hadhu unam dhu pakatanga dénge karara
mea sanama pudhi. Ka ena, dhu tao neti hadhu
sardius, dhu mea kale'e. Ka pidhu, tao neti ratna
cempaka dhu karara hualaa. Ka aru, dhu tao néti
hadhu beril, dhu kale'e mangeru aae. Ka ceo, tao
neti hadhu krisolit, dhu karara moce-moce. Ka
canguru, tao neti hadhu krisopras dhu mangeru
mud'a. Ka canguru éci, tao néti hadhu lasuardi,

dhu mangeru dhasi. Aa ka canguru dua, tao
neti hadhu kecubung, dhu kale'e mea sanama
mangeru. 21 Aa babedho kapai canguru dua bua
sera, tao néti canguru bua mutiara. Babédho éci
tao neti mutiara cue. J'ara oka-hoo etu d'ara kota
ne, tao neti poe-pai dhu kale'e sémi teru.=

22 Te ngaa ja'a kédhi boe Emu Manengi-
Mangaj'i étu d'ara kota ne. Lula Ama Lamatua
dhu koasa kapai risi denge Ana Kalebho pea taa-
taa etu d'ara kota ne. Néti eéna ka, dhéu pahaha
iisi mema mi Réngu. 23 Kota eéna, parluu boe
madha lod'o déenge héru ho pasaraa ne, lula
saraa Ama Lamatua ka dhu pasaraa ne. Aa
Ana Kalebho ne j'aj'i nuka semi labhu dhu heo.»
24 Dheéu néti suku aa'i-aa'i étu rai-haha, ééna na
kako lasi mai etu d'ara saraa eéna. Dheu aae-
dheu aae néti rai-haha, reti kakaja-sasu'i ra asa
nei kahei. 25 Etu era nei, abhu boe meéda. Néti
eena ka, parluu boe bédho heb'a tedhe. 26 Pe asa
d'ara kota ne, dheu reti aa'i-aa'i dhu be'a kahei,
dénge hormat aa'i-aa'i neti rai-rai étu rai-haha.»
27 Te ngaa dhu bisa boe maso asa nei, nuka
aa'i-aa'i dhu karehe, nuka sémi: dhéu sogo-tagu
nidhu, dhéu dhu tao j'ara makae, dénge dheu
kapod'e-kabeli. Dhu bisa maso, nuka réngu dhu
ngara ra abhu étu d'ara sasuri Ana Kalébho.
Réngu se'e ka dhu mamuri taa-taa denge Ama
Lamatua.*

22

Ei loko dénge aj'u dhu réti mamuri
1 Ele ka ana pajuu neéti sorga pad'elo dénge
ja'a loko éci, dhu éi ne néti mamuri. Ei ne

meu aadha-aadha nuka semi téeru. Na hae mai
neti kadera paredha Ama Lamatua dénge Ana

Kalébho.* 2Heia hae la'e asa talora aae j'ara oka-
hoo etu d'ara kota ne. Neti sebhe-sebhe loko ne,
abhu aj'u dhu hua na néti mamuri. Aj'u ne d'ara
ca téu, hua canguru dua hari; ca héru, ca téka.
Réu na bisa j'aj'i €i na'i ho puri-pa'‘ele suku-suku
etu rai-haha néti papéd'a ra.* 3 Te ngaa rengu
dhu Ama Lamatua tule eele aa dhoo si, abhu
boe etu d'ara kota ne. Dhu etu ne'e, nuka Ama
Lamatua dénge Ana Kalébho dhu madheédi étu
dedha kadera paredha, aa dénge ana pua-paleha
Ra dhu pahaha iisi mi Rengu.*

4 Réngu aa'i-aa'i bisa ladhe redhi réhu Ama
Lamatua. Etu katangareéi dhéu se'e, dhu suri
ngara Lamatua. > Meda abhu boe étu kota ne'e.
De dhéu unu Lamatua parluu boe madha lod'o,
do labhu, lula Ama Lamatua ka dhu pasaraa
kota ne. Béli-camed'a rengu sama-sama réed'u
paredha toke d'ai mia-mia la'e.»

Lamatua Yesus katange lii padhadha Na
6 Ka ana pajuu ne peka denge ja'a, na, “Aa'i-
aa'idhu ja'a peka kore dénge éu se'e, leke tare'a-
re'a. Dheéu aa'i-aa'i bisa parcaya lii ja'a se. Uru
ééna, Ama Lamatua pake Roh Na ho peka-padhai
Lii Holo-Nori Na mi dheu réti lii padhai Na. Te

ngaa limuri ne, Na pake ana pajuu Na néti sorga
ho lole mi dhéu unu Na, lula-néti j'ara aa'i-aa'i
se dhu nebhu heka hud'i j'aj'i ku.”

7Heéia Yesus padhai lii, peka na, “Sanéd'e paie-
iie! Nebhu heka, te Ja'a neo mai. Etu d'ara
sasuri ne, dhu suri aa'i meu-meu le, ngaa dhu
beli-caméd'a j'aj'i. Dheu aa'i-aa'i dhu madhutu
isi sasuri ne, pe réngu abhu a'oto.”

8 Dhu suri sasuri ne, nuka ja'a, Yohanis. Aa'i-
aa'i se ja'a nanene dénge ro'a dhilu ja'a, aa kedhi
dénge musi madha ja'a. Ropa tadengi kore, héia
ja‘a patitu ketu urutuu ho pahaha iisi étu madha
ana pajuu neti sorga ne, dhu pad'elo le aa'i-aa'i
se mi ja'a. 9 Te ngaa na kai ja'a, peka na, “Ee!
Eu baku tao sémi ééna! Eu dhodhoka pahaha
iisi mi Ama Lamatua di! Baku mi ja'a ne. Te
ja'a ne énu Lamatua kahei, éci eéna ka dénge éu
dénge a'ari éu dhu j'aj'i dheu reti lii padhai Na,
aa denge dheu leo aa'i-aa'i ra dhu tao madhutu
ngaa dhu suri etu d'ara sasuri ne'e.

10 Eu baku pahuni isi sasuri ne dénge dhéu leo.
Te nebhu heka, aa'i-aa'i dhu suri etu d'ara sasuri
ne, hud'i j'aj'i ku.

11 Dhéu aa'i-aa'i dhu ad'u-ue bhabhelu, na,
hud'i réngu séne ra tao kaj'alu taruu.
Te ngaa aa'i-aa'i dhu mamuri mola-meci,
hud'i laa ra mamuri mola taruu.
Dheu aa'i-aa'i dhu tao karehe,
hud'i réngu séne ra tao bhelu taruu.
Te ngaa aa'i-aa'i dhu tao be'a,
hud'i laa ra tao taruu dhu be'a.”=

% 22:11 Daniel 12:10

12 Fle ééna ka, Yesus lii hari, aku Néngu na,
“Saned'e paie! Te nebhu heka, Ja'a dhiu. Pe Ja'a
b'ala hia dheu aa'i-aa'i, madhutu ngaa dhu ra
ad'u-ue.»
137Ja'a ne,

Alpa toke Omega.
Ja'a ne,
A toke Z.
Aa'i-aa'i j'aj'aj'i ra néti Ja'a,
karei neti uru, toke d'ai ele.*
14 Dheéu dhu rase paméu le medha-papake ra,
rengu ka dhu oto.
Te réngu ka abhu hak ho maso re babédho
kapai dhu la'e asa d'ara kota ne.
Dheu dhu mamuri mola, rengu ka dhu oto.
Te beli-camed'a rengu abhu ijin ho ra'a hua
dhu hia dheu mamuri taa-taa.*
15 Te ngaa dheu leo bisa boe maso asa era ééna.
Dhéu dhu unu boe Lamatua, bisa boe pea étu era
eena.
Nuka réngu dhu parcaya boe Lamatua,*
dhéu dhu tao j'ara makae dénge dhéu dhu
{ 'aj'l boe dhéu ému-kamali ra, tuka sogo-
agu,

& 22:12 Yesaya 40:10, 62:11, Lii Sod'a Koa-Kio 28:4, Yermia
17:10 % 22:13 Rai-haha Rupa Hiu 1:8, Yesaya 44:6, 48:12,
Rai-haha Rupa Hiu 1:17, 2:8 ¥ 22:14 Lii Lolo dhu Uru Téka

2:9, 3:22 * 22:15 Alkitab lii Yunani suri, peka na, “busa”. Dheu
Yahudi d'éi pakasame dhéu Yahudi boe dénge “busa”. Dhéu se'e
nuka “dhéu leo dhu parcaya boe Lamatua”. Etu d'ara ayat ne'e,
Yohanis padhue lula-néti rupa-rupa dheu dhu j'aj'i boe maso asa
d'ara sorga. Risirisi, nuka “dhéu dhu parcaya boe Lamatua”.
J'ara ne'e lai lula boe busa maso sorga, do aad'o. Te ngaa peka
mi rengu dhu parcaya boe Lamatua.

tuka pamadhe dhéu, tuka suagi,

dénge rengu dhu leko-monya.
Réngu aa'i-aa'i ra bisa boe ara asa d'ara.
Réngu aa'i-aa'i ra pea dhoka mi li'u di.

16 Ja'a ne, Yesus. Ja'a ka dhu paleha ana pajuu
Ja'a neti sorga, ho bhoke j'ara se'e aa'i-aa'i ra,
sena ka pe miu lami lole peka lii pajaji Ja'a se'e
mi pidhu juma'at sera.

Ja'a ne, ana-epu dheu aae Daud.
Ja'a ne, Dhéu Aae dhu ked'u paredha.
Saraa neti Ja'a heo lo'a-lo'a,
nuka sémi Hua-hetu Oe Meéu.
Saraa neti Ja'a madéka titu kéna,
nuka semi hua-hetu eéna.”=
17 Roh Ama Lamatua mai paroa, peka na, “Mai

asa ne'e!”

Bheni dhu neo kab'i paroa kahei, peka na,
“Mai ka!”

Aa'i-aa'i dhu tadengi peka kaheéi, “Mai ka!”
Dheéu cee dhu koko-kamango, mai ho minu!
Dheéeu cee dhu neo ninu €i dhu néti mamuri,

mai mere ka!
Dheéu bisa rare €i ne

dhu iia-iia d'ara.
Dheu bisa rinu ei ne

dhu b'ae boe.”*

Lii moa Yohanis dhu limuri téka

18 Ja'a, Yohanis, pasaned'e dhéu aa'i-aa'i dhu
ééna na tadengi ngaa dhu Ama Lamatua bhoke
mema hia ja'a etu d'ara sasuri ne: ladhe abhu
dhéu dhu patabha hari ngaa-ngaa étu d'ara
sasuri ne, éena na Ama Lamatua pabie hari

% 22:16 Yesaya 11:1,10 % 22:17 Yesaya 55:1

hahuku Na mi nengu dénge pidhu calaka séra

dhu Na dutu mai asa rai-haha. 19 Aa ladhe abhu
dhu pakura hari isi sasuri ne, pe Ama Lamatua

tao eele hak néngu, séna ka bisa boe maso asa

d ara kota dhu mola-méci, aa bisa boe na'a hua
aj'u dhu hia dhéu mamuri taa-taa.?

20 Yesus mesa Na ka dhu bhoke j'ara aa'i-aa'i
sera. Na moa le, peka na, “Tare'a-re'a semi eéna!
Nébhu heka, Ja'a neo dhiu.”

De mai ka, Lamatua Yesus!

21Ja'a manengi séna ka Lamatua Yesus pad'elo

d'ara hua iia Na mi dheu unu Na aa'i-aa'i. Leke
tare'a semi eena! Amin!

Neti ja'a,

Yohanis

% 22:19 Lole Hari J'ara-j'ara Mamuri 4:2, 12:32

